
ምህሮን ቀጻሊ ለውጥን ዕብየትንምህሮን ቀጻሊ ለውጥን ዕብየትን“ተቐባልነት ‘እንዳ ዝማም’ ኣብ “ተቐባልነት ‘እንዳ ዝማም’ ኣብ 
ህዝቢ፡ ልዕሊ. . .”ህዝቢ፡ ልዕሊ. . .”

ሓረስታይን ወቕቲ ቀውዒን!ሓረስታይን ወቕቲ ቀውዒን! “ ብውሑድ ኣስቤዛ፡ ልዕሊ ሓደ “ ብውሑድ ኣስቤዛ፡ ልዕሊ ሓደ 
ዓይነት መግቢ . . .ዓይነት መግቢ . . .

ጉባኤ ሃገራውያን ፈደረሽናት ጉባኤ ሃገራውያን ፈደረሽናት 
ስፖርት ይቕጽልስፖርት ይቕጽል

ኣብ ምእካብ ኣከባቢያዊ ሓበሬታ ዝሕግዝ ዓውደ-መጽናዕቲ ተቓኒዑ

ሚኒስትሪ መሬት፡ ማይን ኣከባብን፡ ምስ ትካል 
ኣህጉራዊ ምክትታል ኣከባብን ድሕነትን 
ኣፍሪቃን ዞባዊ ማእከል ምድላው ሓበሬታ 
ተፈጥሮኣዊ ጸጋታት ንምዕባለን ብምትሕብባር፡ 
ኣብ ምክትታልን ገምጋምን ኩነታት ኣከባቢ 
ዘተኰረ ዓውደ-መጽናዕቲ፡ ብ18ን 19ን 
ጥቅምቲ ኣብ ኣስመራ ኣካዪዱ።
እዚ ወከልቲ መሻርኽቲ ሚኒስትሪታት፡ 

ትካላትን ማሕበራትን ዝተሳተፍዎ ዓውደ-
መጽናዕቲ፡ ብደረጃ ሃገር ናይ ዝካየድ 
ንጥፈታት ጽጹይ ሓበሬታ ንምእካብን ዘሎ 
ብድሆታት ንምፍዋስን ዝሕግዝ ሓሳባት 
ንምምንጫውን ናይ ሓባር መረዳእታ 
ንምፍጣርን ዝዓለመ እዩ።
ሚኒስተር መሬት፡ ማይን ኣከባብን ኣቶ 

ተስፋይ ገብረስላሴ፡ ንህልው ሃገራዊ፡ ዞባውን 
ዓለማውን ቁጽጽር ኣከባብያዊ ውሕስነት 
ኣብ ግምት ዘእተወ ተፈጥሮኣዊ ጸጋታት 
ንምዕቃብን፡ ንትግባረ ተበጊሱ ዘሎ ቀንዲ 

“ኩሎም ቈልዑ ናይ ትምህርቲ ዕድል ከምዝረኽቡ 
ንምግባር ብዕቱብ ይስራሓሉ ኣሎ” ሚ/ትምህርቲ

ውጥን ብደገፍ ቴክኖሎጂ ንምስማርን 
ዝሕግዝ - መደብ ምዃኑ ብምጥቃስ፡ ዜጋታት 
ተጠቀምቲ ናይ’ቲ ዝእከብ ሓበሬታ ብምዃን፡ 
ኣብ ዕቃበን ድሕነትን ኣከባቢ ተራኦም 
ክጻወቱ ኣተሓሳሲቡ።
ኣከባብያዊ ጸጋታት ዝለዓለ ጠመተ ዝወሃቦ 

ዕዮ ምዃኑ ዝጠቐሰ ሚኒስተር ተስፋይ፡ 
ኣብ ቁጽጽር ኣከባብያዊ ውሕስነት ዝካየድ 
ዘሎ ሓባራዊ ስራሕ፡ ዞባውን ኣህጉራውን 
ጥምረት ስለዘድልዮ፡ እዋናዊ ሓበሬታታት 
ብምልውዋጥ ብውህደት ክዕየ ዘለዎ ትጽቢት 
ገሊጹ። 
ኣወሃሃዲ ናይ’ቲ ዓውደ-መጽናዕቲ፡ ኣብ 

ሚኒስትሪ መሬት፡ ማይን ኣከባብን ሓላፊ 
ጨንፈር ኣከባብያዊ ሓበሬታን ጐስጓስን 
ኣቶ ኣማን ሳልሕ ድማ፡ እቲ ዕላማ ነቲ ኣብ 
ኣከባብያዊ ሓበሬታ ዘሎና ሃጓፋት ብምልላይ፡ 
ጽጹይ ሓበሬታ ንምእካብ ዝሕግዝ ዝተፈላለየ 
ናውቲ ቴክኖሎጂ ብምውዳድን ቀዳምነታት 

ብምስራዕን፡ ምስ መሻርኽቲ ኣካላት ብሓባር 
ንምስራሕ ዝዓለመ መደብ ከምዝዀነ 
ኣብሪሁ።
ኤርትራ ንእትርከበን 14 ሃገራት ምብራቕ 

ኣፍሪቃ ዝሓቊፍ - ብሕብረት ኣፍሪቃ 
ዝምእከል ዞባዊ ማእከል ምድላው ሓበሬታ 
ተፈጥሮኣዊ ጸጋታት ንምዕባለ (RCMRD) 
ወኪሎም ዝመጽኡ ሚስተር ስቴፈን ሳንደን 
ሚስተር ቴዲ ምዋንጊን ንኤሪና ኣብ ዝሃብዎ 
ሓበሬታ፡ እቲ ቀንዲ ዕዮ ናይ’ቲ ማእከል፡ 
ቴክኖሎጂካዊ ምዕባለ ብምጥቃም ኣከባብያዊ 
ብድሆታትን ጸገማትን ንምብዳህ ዝሕግዝ 
ሓበሬታ ዝእከበሉ መሳርሒታት ንምልላይ 
ከምዝዀነ ገሊጾም።
ዞባዊ ማእከል ምድላው ሓበሬታ ተፈጥሮኣዊ 

ጸጋታት ንምዕባለ፡ ንኤርትራ፡ ኢትዮጵያ፡ ሱዳን፡ 
ጅቡቲ፡ ኮሞሮስ፡ ማዳጋስካር፡ ታንዛንያ፡ ኬንያ፡ 
ማውሪሸስ፡ ርዋንዳ፡ ሲሸልስ፡ ሶማልያ፡ ደቡብ 
ሱዳንን ኡጋንዳን ይጥርንፍ።

ሚኒስትሪ ትምህርቲ፡ ኩሎም ቈልዑ ናይ 
ትምህርቲ ዕድል ከምዝረኽቡ ንምግባርን 
ብቕዓት ትምህርቲ ንምርግጋጽን ብዕቱብ 
ይስራሓሉ ከምዘሎ ገሊጹ።
ኣብ’ቲ ሚኒስትሪ ሓላፊ ጨንፈር 

ሱፐርቫይዘራትን ስልጠናታት ምውዳብ 
ከምዘጠቓልል ኣረዲኡ።
እቲ ቀንድን ቀጻልን ስራሕ፡ በቶም ኣብ 

ንኡሳን ዞባታት ዝርከቡ ሱፐርቫይዘራት 
ከምዝካየድ ጠቒሱ ድማ፡ ትግባረ ሃገራዊ 
ካሪክለምን መምርሒታትን ከምዝከታተሉ፣ 
ከምኡ’ውን ንሓለፍቲ ኣብያተ-ትምህርትን 
መማህራንን ደገፍን ሞያዊ ምኽሪን 
ከምዝገብሩ ገሊጹ።
ኣቶ ኣብርሃም፡ ትግባረ ናይ ትምህርቲ 

ካላንደር ምድላው፡ ምዝርጋሕን 
ምክትታልን፣ ከምኡ’ውን ኩሉ-መዳያዊ 
ምድላዋት ምክትታል እቶም ዓመታዊ 
ዝትግበሩ መደባት ምዃኖም ብምሕባር፡ 
ብዝወጽአ ካላንደር መሰረት፡ ሎሚ ዓመት 
ኣብ ከበሳታት - ዕለት 19 መስከረም፣ ኣብ 
ቆላታት ድማ ዕለት 26 መስከረም ስሩዕ 
ትምህርቲ ከምእተጀመረ ኣገንዚቡ።

“ጂኖሳይድ”- ከም ጥበብ 
ፖለቲካን ፕሮፓጋንዳን

 “ህልቂት ህዝቢ genocide፡ ምጽናት ዓሌት ethnic-cleansing፡ ገበናት ኲናት 
war crimes፡ ገበናት ኣብ ልዕሊ ሰብኣውነት crimes against humanity፡ ግህሰት 
ሰብኣዊ መሰል human rights violation፡ ባርነት slavery፡ ንግዲ ደቂ-ሰብ hum-
man trafficking ወዘተ. ዝብሉ ኣምራት፡ ኣብ ምድረ ኣመሪካን ኤውሮጳን 
ካልእን ኣብ ልዕሊ ኣህዛብ ዝወረደ በደል ንምግላጽ ዝተዋህቡ ኣስማት ኮይኖም፡ 
ንኣፍሪቃውያን ምስ ባህሎምን ታሪኾምን ዘይከዱ ጓና ኣምራት እዮም።    
 ቅድሚ ኣማኢት ዓመታት፡ ቀዳሞት ኤውሮጳውያን ሰፋሮ ምድረ ኣመሪካን 
ካናዳን፡ ሰፊሕ መሬት ንምግባት፡ ደይ መደይ ኢሎም ንሚልዮናት ሰብ-ርስቲ 
ብኲናትን ዝተፈላለየ ክፍኣትን፡ እንተላይ ቫይረስ-በዲዶ ዘለዎ ኮቦርታ ብሓገዝ 
እናዓደሉን ሕማም ሸሮኽ እናላብዑን ህዝቢ ዘይኮነ ብዙሓት ዓሌታት ኣህዛብ 
እዮም ኣጽኒቶም። ካብ ኣፍሪቃ ገላዩ ንምውሳድ ዝፍጽምዎ ዝነበሩ ግፍዒን 
በደልን ድማ መዳርግቲ ኣይርከቦን። ኣብ ቀረባ ታሪኽ ምስ እንመጽእ፡ ናዚ 
ጀርመን ኣብ ልዕሊ ኣይሁድ ዝፈጸሞ ጭካነ፣ ከምኡ’ውን ኣብ 2ይ ውግእ ዓለም፡ 
ኣመሪካ ንሰላማዊ ህዝቢ ጃፓን ብኣቶሚክ ቦምብ ዝተሳህለቶ መሰክሕ ፍጻመታት 
ከም ኣብነት ክንጠቅስ ንኽእል። 
 ሎሚ፡ ነዚ ኣብ ምድረ ኣመሪካን ኤውሮጳን ዝተፈጸመ ዘሕፍር ታሪኽ 
ዝገልጽ ኣስማት ዓበይቲ ገበናት፡ ኣብ ዘይቦታኡ፡ ኣብ ዘይዳረጎን ዘይመስሎን 
ንኣሽቱ ተርእዮታት እናተጠቐምካ፡ ንማሕበረሰብ ዓለም ብምሽቓል፡ ንፖለቲካዊ 
ዕላማ ዘገልግል ውሳነታት ምሕላፍ፡ ናብ ጥበብ ፖለቲካን ፕሮፖጋንዳን ተቐይሩ 
ይርከብ።
 ኣብ 2005፡ ወያነን “ቅንጅት” ዝተባህለ እቲ ጃንዳ ኣብ ዝዓደሞ “ትያትር-
ምርጫ” ዝተሳተፈ ፖለቲካዊ ጉጅለን ተዋጢጦም፡ ናዕቢ ተላዒሉ፡ ሰራዊት ወያነ 
ሰላማውያን ሰባት ምስ ቀተለ፣ ቀዳማይ ሚኒስተር መለስ ዜናዊ፡ ንመራሕቲ 
ቅንጅት፡ ብገበን “ውጥን ህልቂት” (planning genocide) ከሲሱ ኣብ ቀይዲ 
ከምዘእተዎም ይዝከር። ባዕልኻ ሰባት ቐዚፍካ፡ “ስልጣነይ መንዚዖም ጂኖሳይድ 
ክፍጽሙ ሓሲቦም ነይሮም” ኢልካ ምኽሳስ ኣብ ግዜኡ ንብዙሓት ዘርመመ 
ስልበጣ ኣብ ርእሲ ምንባሩ፣ እቲ ‘ጂኖሳይድ’ ዝብል ኣምር፡ ክሳብ ክንደይ 
መጋበርያ ፖለቲካዊ ዕላማታት ኮይኑ ከምዘሎ ዘርኢ ጭቡጥ ኣብነት እዩ።  
 ኣብዚ ቀረባ ኣዋርሕ፡ GETFACTet ዝተባህለ ጉጅለ መርመርቲን ተንተንቲን 
ዳታ ማሕበራዊ ሚድያ፡ “#ህልቂት ትግራይ” (#TigrayGenocide) ዝብል 
ሕላገት ተወቂጡ፡ ኣእዛን ማሕበረሰብ ዓለም ዘደንቆረ ብርቱዕ ኣውያት፡ ኣብ 
ትግራይ ዝነበረ ሰሜናዊ እዚ ሰራዊት ኢትዮጵያ፡ ተራእዩ ብዘይፈልጥ ክሕደትን 
ጭካነን ኣብ ገዛእ ሃገሩ ብድቁሱ ተሓሪዱ ከብቅዕ፡ ገና ናብ ግብረ-መልሲ 
ከይተሰጋገረ ብ3-4 ሕዳር 2020 ከምዝጀመረ ምቅልዑ ኣይርሳዕን። ከሎ ገና፡ 
ማሕበረሰብ ዓለም ንምድንጋር ዘንቀደ፡ ዘመተ ቅድመ-ክስተት።
 ወያነ ንሳልሳይ ግዜ ባዕሉ ብዝወልዖ ሓዊ ተለብሊቡ፡ ኣብ ሳንዱቕ ሬሳኡ፡ 
ናይ መጨረሽታ መሳምር ኣብ ዝርቅዓሉ ዘሎ ኣብዚ ቅንያት’ዚ ድማ፡ ጎይቶቱን 
ኣማለድቱን፡ ብ“ተኽእሎ ጂኖሳይድ” ንማሕበረሰብ ዓለም ከሻቕሉ ኣበርቲዖም 
ይውጭጩ ኣለዉ። እንተኾነ፡ ኣብዚ ዝሓለፈ ክልተ ዓመት፡ ኣብ ኢትዮጵያ 
ዝተኸስተ ኩነታት ስውር ድሌታቶም ሕርሕራይ ገይሩ ስለዘቃልዖ፡ ዘመተኦም 
ካብ ሓልዮት ህዝቢ ዝብገስ’ዩ ኢሉ ዝሓስብ በሃም የለን። ሓልዮት ህዝቢ 
እንተዝህልዎም፡ ነቲ ካብ ተሓታትነት ንምህዳም፡ ሰላማዊ ህዝቢ ጀሆ ሒዙ፡ 
መንእሰያትን ቆልዑን ግዳይ ክገብር ዝጸንሐ ገበነኛ ጉጅለ ምኾነኑ። 
 ኣብ መጨረሽታ ሓደ ዘይክሓድ ሓቂ ኣሎ። ህዝቢ ትግራይ ኣካል ህዝቢ 
ኢትዮጵያ’ዩ። ካብ ህዝቢ ኢትዮጵያን ሰራዊት ኢትዮጵያን ንላዕሊ “ንህዝቢ 
ትግራይ ይሓልየሉ’የ” ዝብል እንተሎ፡ ጨለነትን ምውርዛይን እምበር ካልእ 
መግለጺ ከወሃቦ ኣይክእልን። 

ቦርድ ክፍሊ ጋዜጣቦርድ ክፍሊ ጋዜጣ

ምክትታልን ምርግጋጽን ብቕዓት 
ትምህርቲ ኣቶ ኣብርሃም ተኽለ፡ እቲ 
ጨንፈር ነዘን ቀንዲ ዕላማታት ንምስማር፡ 
ብደረጃ ሃገር፡ ዞባ፡ ንኡስ ዞባን ቤት-
ትምህርትን ተወዲቡ ከምዝሰርሕ፣ 
ኣብ’ዚ መዳይ’ዚ ዝነጥፉ ልዕሊ 350 
ሱፐርቫይዘራት ከምዘለዉ ሓቢሩ።
እቲ ብቕዓት ትምህርቲ ናይ ምክትታልን 

ምርግጋጽን ስራሓት፡ ንኣብያተ-ትምህርቲ 
ዘገልግል መምርሒታትን ሕጋጋትን 
ምድላውን ምዝርጋሕን፣ ምክትታል 
ትግባረ ፖሊሲታት፡ መምርሒታትን 
ሕጋጋትን፣ ኣብ ኣብያተ-ትምህርቲ 
መጽናዕቲታት ምክያድ፣ ተሳታፍነት 
ኣብ መኣዲ ትምህርቲ ንምዕባይን 
ዓይነት ትምህርቲ ንምምሕያሽን ዝሕግዙ 
መደባት ምትእትታው፣ ከምኡ’ውን 
ንመማህራን፡ ሓለፍቲ ኣብያተ-ትምህርትን 

 ሰማያዊት ሓይለኣብ
ቤተልሄም ታደሰ

ለይ-ኣውት
ትንሱእ ፍስሃየ
ሳምራዊት ሃብተ

ፍርቱና ኤፍሬም 

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ሓረስታይን ወቕቲ ቀውዒን!
ኣብ እዋን ወፈራዊ ስራሕ፡ “ሑም” እትብል 

ቃል ኣላ። ሻማ ንበል ወይ ተሻሞ ንማለት 
እዩ። ሓረስቶት፡ ኣብ እዋን ስራሕ ከም 
መነቓቕሒት ዝጥቀሙላ ፍልጥቲ ቃል እያ። 
ኣብ ስራሕ ‘ሑም’ እትብል ቃል እንተድኣ 
ተደሚጻ፡ ኦሮማይ! ግራት ዕምሪ የብላን፣ ሃካዩ 
ንፉዑ ኩሉ ዓቕሙ ከርኢ ብዘይ ልቡ እዩ 
ዝሸብብ። ሽዓኡ፡ ‘እገለ ትደክም ኣለኻ፡ ኣርክብ 

ሰዓብ’ ምባል የለን። ዓጻዶ፡ ሻቡ መን ኣሎ ኣብ 
ቅድመኦምን ድሕሪኦምን ከቕልቡ ዕድል 
ዝበሃል የብሎምን። እዋን ስራሕ ናይ ተዛነ 
ሰዓት ኣይኰነን። እዚ ስለዝዀነ፡ ዝሓዝካ ሒዝካ 
ንስኻን መዓጺድካን ንዳእቲ ዝጨበጣ ግንቦ 
ኢድካን ንቕድሚት ምውርዋር ጥራይ እዩ።
ኣብ ገለ ኣጋጣሚ፡ ግራት ዓጺድ ገፊሕ ምስ 

ዝኸውን፡ ብሕልፊ ኣብ’ቲ ቀደም  ርኹባት 
- ብዕራይ ዝኸፍልሉን ዋጣ ዝዕድሙሉን 
ምንባሮም ይጽወ እዩ። ኣብ’ዚ እዋን’ዚ እውን 
እንተዀነ፡ ብዕራይ ዘውህብ ኣይኹን’ምበር፡ 
ሕልፍ ኢሉ ዋጣ ምዕዳም ዘይተረፈሉ ገለ 
ከባቢታት ትዕዘብ ኢኻ። ዋጣ ኣብ ዓጺድ 
ዘድልየሉ ምኽንያት፡ ዓጻዶ ድምጺ ዋጣ 
እናሰምዑ ብሓያል ፍናንን ኒሕን ክሰርሑ 
ተባሂሉ እዩ።   
ኣብ ዓጺድ፡ ዓቕሚ ዘለዎን ዘየብሉን ሰብ፡ 

ኣብ ሑም እዩ ዝልለን ዝፍለጥን። እቲ ዝነፍዐ፡ 
ካብ ካልኦት መወዓልቱ ጸብለል ብምባል 
ንቕድሚት፡ ንየማንን ጸጋምን እናተገላበጠን 
እናተወርወረን በሎኽ ኢሉ ይወጽእ። 

ካልኣይ ክፋል

ንኻልኦት ድኽም ዝበሉ ስኖም ነኺሶም 
ንኽምክቱ ከኣ ሃብሮም ኣርኣያ ይዀኖም። 
እዚ ምስ’ቲ ብርሱን ጸሓይ ዝተሰትየ ርእስኻ 
ዝፈታተን ስዋ፡ ሆይታን ጨፈራን ተሓዊስዎ፡ 
ወይለኽን ኣጻብዕቲ እዩ ዝኸውን። ኣብ እዋን 
ዓጺድ - ወቕቲ ቀውዒ፡ ምሕራድ ኢድ 
ንቡርን ዘየመክሕን እዩ። ኣብ ከምዚ ኵነታት፡ 

በቲ ርሱን ሆይታን ጨፈራን ዝሞቖም ገለ 
ዓጻዶ፡ በቲ በሊሕ ዝዓትዓትዎ ማዕጺድ ኣጻብዕ 
ኣእዳዎም ዝልክሙ ኣይሰኣኑን እዮም። ሻቡ፡ 
ሓኪም ኣይብሉ ናብ ሓኪም ኣይከዱ። 
ተሓሪደ ኢልካ ካብ ብጾትካ ምትራፍ ኰነ 
ካብ ስራሕ ምብኳር ብጥራሽ ዘይሕሰብ እዩ። 
ኣብ ክንዳኡ፡ ካብ’ቲ ካብ ጸሓይ ክከላኸለሎም 
ኣብ ኣራእሶም ዝጠምጠምዎ ነጸላኦም ቀዲዶም 
ንነብሶም ባዕሎም ይሕክምዋ።  
ኣብ’ዚ ኣጋጣሚ፡ ኣብ ስራሕ ካብ መዋዕልቶም 

ጸብለል ዝበሉ ብሕልፊ መንእሰያት እሞ 
ድማ ዘይመሰሉ ምስ ዝዀኑ፡ ሰብኡት ደቆም 
ክዀንዎም ዓይኒ ዘውደቕሎም፡ ኣብ’ቲ በረኻ 
ደቆም ዝዕድሉ ገለ ወለዲ የጋጥሙ እዮም። 
ኣብ ዓጺድ ዝተፈላለዩ ኣእካል ወይ ኣብ 

ጉንኦ መሸላ ምሉእ መዓልቲ ክትሰርሕ 
እንተደኣ ውዒልካ - ውዕሎ ይበሃል። 
ወፈራ ውዕሎ፡ ኣብ እዋን ቀውዒ ብቋንቋ 
ሓረስታይ፡ ንርፍዶትን ምስዮትን ክልቲአን 
እብረ ብምጥማር ዝዕመም ዕያይ እዩ። በዚ 
መሰረት ቆጸራኦም ዘኽብሩ ወፋሮ እታ 

ዕለት፡ ኣብቲ ክዕመም ዝተደልየ ግራት ብዓል 
መዓልቲ ንምትእኽኻብ ንዓናይ ኪደናይ 
ኣይደልይሉን። ከከም ዝጠዓሞም ብንግሆኡ 
ኣብ ግራት ዓጺድ ይተኣኻኸቡ። “ብሩኽ 
መዓልቲ፡ መኣዲ ህበይ ይግበረልና” ብምባል፡ 
ሰናይን ናይ ኣሳልጦ መዓልቲን ክትኰነሎም 
ብምምናይ - እጅጋኦም ሰብሲቦም ዓጺዶም 
ብዘገምታ ይጅምርዎ። 
እቲ ስራሕ ዝሕልሕል ክብል እንተድኣ 

ጀሚሩ፡ ገለ ነቲ ኵነታት ዘንበቡ ወናማት 
ዓጻዶን ጨፋሮን፡ ነታ ኣብ ስራሕ ኣሳልጦ 
እትፈጥር፡ “ሑም” እትብል ኣጒራሪት 
ድምጺ የድምጹ። ዓጻዶ ድምጺ ጥይት ከም 
ዝሰምዓ ኣዕዋፍ፡ ብሓንሳብ፡ “ሆ” ይብሉ። 
ስራሕ ዓጺድ ዘይፈልጥ ብማዕዶ ዝረኣየ 
ሰብ፡ “ኣንታ እዚኣቶም እምበርዶ ትንፋስ 
ኣለዎም’ዩ? ቁሩብ’ከ ዘየዕርፉ! ጸሓይ ኣይብሉ 
ቊሪ፡ ስቕ ኢሎም ይሰርሑ፡” ዝብለሉ ሃዋሁው 
ይኸውን። ምስ ሑም ተጉላባነት ዝበሃል 
ክህሉ የብሉን። ኣብ ሞንጎ እቶም ብዙሓት 
ንስራሕ ንድሕሪት ዝጐትቱ ሃካያት ከይርከቡ 
ዝከታተሉን፡ ካብ ዋህራር መሸላ ቃንጫ 
ዓጺዶም እግሪ እግሪኻ ዝሓምጡን ሓለውቲ 
ኣለዉ። ደኺምካ ከተስተንፍስ እንተደለኻ 
እውን፡ ደዉ ዘብሉኻ ኣይኰኑን። ስለ’ዚ ኣብ’ዛ 
ኣጋጣሚ ክትገብራ እትኽእል እንኮ ምርጫ፡ 
ስንኻ ነኺስካ ምስ ብጾትካ ምርግራግ ጥራይ 
እያ።     

ፍርቂ መዓልቲ ኰይኑ፡ ወፋሮ ክቖርሱ 
ወይ ክምስሑ ኮፍ ኣብ ዝብልሉ - ቡን ወይ 
ሻሂ ይስተ። ማዕረ-ማዕሪኡ መምሲሒኦም 
ዝዀኖም ዋናጩ ዓቲሮም ወጃዕ ይጅምሩ። 
ንቚርሲ ተባሂሉ ከክንዲ ርእሲ ሰብኣይ 
ዝኸውን ጉንቦ ሸዊት መሸላ ጠቢሶም ይሓስዩ። 
ኣብ ሰፍኢ መሊኦም ድማ ይብቁጽዎ። ኣብ 
ሞንጐኦም ዝሓስዩ እናመሰሉ፡ ሓስዮም ናብ’ዛ 
ሰናይ ከብዶም ዘብሉ እውን ኣለዉ። ሻቡ ነቲ 
ተጠቢሱ፡ ተሓስዩን ተበቊጹን ሰፍኢ ዝመልአ 
ሸዊት መሸላ፡ “በሉ ሓዙ” እናተበሃሃሉ እቶም 
ዝነኣሱ - ከይሓዘ ዝተርፍ ሰብ ከይርከቦም እሞ 
ደሓር ምሕማይ ከይከውን፡ ተጠንቂቖም ወሰን 
ኢሎም የዝርዎ። ወፋሮ፡ ካብቲ ተሃራፊ ሰፍኢ 
ዝመልአ ሸዊት፡ በበ’ቲ ግናዕ ኢዶም እናሓፈሱ፡ 
“ጥዑም ኣታ መን’ዩ ጠቢስዎ? ኣብየት 
ውሕልነት!” ነንሓድሕዶም እናተመጓጐሱን 
እናተወዳደሱን ስዋኦም እናኣካፈዩን ብኽልተ 
መዓጓጉርቶም እናኣድረጉ ኣብ ሰናይ ከብዶም 
ይመልስዎ።  
እዚ ከምዚ እናዀነ፡ ብዕድመ ንእስ 

ዝበሉ መንእሰያት፡ ካብቲ ጉንቦኡ ንሸዊት 
ብመዓጺዶም ዝቘረጽዎ ቃንጫ መሰላ 
ብምቑራጽ፡ ንግዜኡ ኣብ ሞንጎ ስራሕ 
ኣብሪኾም ወይ ጠጠዉ ኢሎም ቃንጫ 
ይሕይኹ። ገለን ካብ’ቶም ንተግባራቶም 

ዝተዓዘቡ መዋዕልቶም፡ “ኣንታ ምናምን፡ 
እምበኣር ኣብ ግዜ ስራሕ ጠጠዉ ኢልካ 
ቃንጫ ይብላዕ እዩ?” ተበሃሂሎም ብቓንጫ 
ይዋቕዑ። ግደ ሓቂ ንምዝራብ ቃል-ዓለም 
ዋጋ የብሉን። ቃንጫ መሸላ ምቁር እዩ። 
ስለዝዀነ ክሕይኽ ዘይሃርፍ ሰብ የልቦን። 
ኣብ ሞንጎ ስራሕ ምሕያኽ ግና ብኲራት 
ኣብ ስራሕ ስለ ዝፈጥር፡ ብሕልፊ ወለዲ፡ ከም 
ኣማራጺ ምስ ደቆም ኣብ ገዛ ቀሲኖም መታን 
ክሕይኹ፡ ካብ’ቲ ዝወዓልዎ ግራት መመሪጾም 
ይማልኡ። ሸዊት ዝውስኹ እውን ኣለዉ።       
እቶም ሓረስቶት ኣብ ጉንኣ መሸላ 

ዝወዓሉ ምስ ዝዀኑ ኣማስያኦም፡ ነቲ ጉንእ 
ዝወዓልዎ ኣብ ዓውዲ ዘለዎ ቦታ ብውሕልነት 
ይጉንሕዎ። ዳጉሻን ጻዕዳ እኽሊን ምስ 
ዝኸውን ድማ ይኹልስስዎ። ነቲ ዝተረፈ 
ድራር ተበለጽቲ ባልዓት መታን ከይከውን፡ 
ኣብ ማእከል እቲ ግራት ግዝያዊ መቐመጢ 
ሰሪሖም ቅሚጦ ገይሮም ይእክብዎ። ድሕሪ 
እዚ፡ ጒዕዞ ንቕሎ ናብ ዓዲ እዩ ዝኸውን። 
ውጽእቲ እቲ ስራሕ ዝወዓልዎ፡ “እዋእ! 
እዝጊ እንተዘይ ሓሲሙ እገለ ድኣ ክንድ’ዚ 
ወድቂ ክትኰነሉ እያ። ክንድ’ዚ ጽዕነት 
ኣድጊ ክረኽበላ ይኽእል እዩ. . .” እናተበሃሃሉ 
መንገዲ ዓዶም ይሕዙ። ኣብ ሞንጐኦም 
ዋዛን ዳእላን ዘይምነዎም፡ “ሓርማዝን ዘራፍን 
እንተዘይኣምጺኡ ኣየእትዎን እዩ፡” እናበሉ 
ዝቕልዱ ኣበይ ከይሰኣኑ። ወፋሮ ብኸምዚ 

ወጃዕ እናበሉ፡ ደኺምና ከይበሉ፡ ዓቐበን 
ቊልቁልን በረኻታት ዓዶም ጠሓሒሶም 
ቤቶም ከየላገሱ ትኽ ኢሎም ናብ ቤት በዓል 
ወፈራ የምርሑ።  
ዋና ግራት፡ ብወርሓቱ ዝዳለወሉ ስለዝዀነ፡ 

በብዓይነቱ ሽሻይ ኣዳልዩ ክጽበዮም ይጸንሕ። 
ቀዲሞም ዝኣተዉ ዝተቐረበሎም ማይ 
ተሓጺቦም መምሰያኦም ዝዀኖም ቦታ 
ሓርዮም ኮፍ ይብሉ። ንወፋሮ ዝቕረበሎም 
በብዓይነቱ ሽሻይ ብምትሕብባር ፈተውቲ፡ 
ጐረባብቲን ቤተ-ሰብን እዩ ዝዳሎ። ኵሉ 
ተዋዲዱ ምስ ተወድአ፡ ሃምን ቀልብን ኣብ ገዛ 
ዝወዓላ ኣደታት ናብቶም በረኻ ዝወዓሉ ዓጻዶ 
ብምግባር፡ ላዕሊን ታሕቲን ይብላ።   

ድሕሪት ዝተረፉ ወፋሮ እውን ከምኡ፡ 
ማዮም ተሓጺቦም ኣብ ዝተዳለወሎም ኮፍ 
መበሊ ይቕመጡ። ኣብ’ቲ መዓልቲ ዝተኸስቱ 
ዘስሕቑ ንጥፈታት እናዘከሩ ድማ፡ እኽለ-ማይ 
ክሳብ ዝቕረበሎም ወጃዕ ይብሉ። ሰዓታት 
ምቕራብ ሽሻይ ይኸውን። ወፋሮ በብመኣዲ 
ተቐሪቦም፡ ንዝተቐረበሎም ሽሻይ ብዝግባእ 
ይቋደሱ። ክሳብ ጨፈራ ዝጅመር ካብ’ቲ 
ዘይነጽፍ ኣሰዳሪ እናቐድሑ ስዋኦም ይሰትዩ። 
ዓለም ትርፋ ጸወታ ስለ ዝዀነ፡ ወኻዕኻዕ ክብሉ 
የምስዩ። ብድሕሪኡ፡ “ጉልበትኩም የጽንዓዮ” 
ዝብል ምስጋና ናይቲ በዓል ወፈራን ዓበይቲ 
ዓዲንን ይስማዕ። ኣብ ርእሲ’ዚ፡ ንመጻኢ ወፈራ 
ዝተቛጸሩ መታን ከይርሳዕ፡ መዘኻኸሪታት 
ይቐርቡ።  
ካብ’ዚ ንደሓር ዝተርፍ ምሉእ ግዜ ምዝንጋዕ 

ስለ ዝኸውን፡ እቶም ኵሉ ዘምሕረሎምን 
ናይ ምጭፋር ስምዒት ዘለዎምን ወናማት 
ሰባት፡ በትሮም ኣልዒሎም ጨፈራ ክጅምሩ 
ከዕለብጡ ካብ ዘምሰዩ እቲ ዝቐልጠፈ፡ በትሪ 
ጨቢጡ፡ “ምሕሸ!” ብምባል፡ ኮፍ ካብ ዝበሎ 
ይለዓል። “ጸባ ዓጓ ስተ” ዝብል መልሲ ድሕሪ 
ምስማዑ ድማ -
“እዚ ስዋኺ፡ መዓርዶ ጸባ ሓዊስክሉ ኢኺ፡ 

ሰብ ዝጸዊ ብኣኺ. . .!” ኢሉ ንበዓልቲ ገዛ 
ብምውዳስ፡ መጋረጃ ጸወታ ጨፈራ’ታ ምሸት 
የበግስ። ኣብ’ዚ ንበዓልቲ ገዛ ጥራይ ምውዳስ 
ኣድልዎ ከይከውን፡ ንበዓል ገዛ እውን ገለ 
ክብሎ ስለ ዘለዎ…
ንሶም ጨለ ሰበይቶም ወሓለ፡ 
ኣብየት ውራይ ክበሃል ወዓለ፡” ብምባል 

የማዓራርዮም። ኣስዕብ ኣቢሉ ኸኣ፡ 
“እንዳ ኣቦይ እገለ፡ ክንገብረሎም ናቶም፡
ተደቢርካ ዘይውዳእ ፍትፍቶም
ጎባይን ሰናይን እዞም ተስተቶም
ክንዲ ጒላ ዝኸውን ምህርቶም
ይኽፈለና ካብቲ በረኸቶም. . .
… እናበለ፡ ካልኦት ወናማት’ውን ነንዝበሎ 

እናደገሙ ኣብ ርእሲኡ ዝውሰኽ እናወሰኹሉ 
ጨፈራ ይቕጽል። 
እቲ ጨፈራ ዝጀመረ ሰብ ይኣኽለኒ ኣብ 

ዝበለሉ፡ ነታ ክጭፍረላ ዘምሰየ በትሪ፡ ግድን 
ንኻልኦት ዝጭፍሩ ከረክባ ኣለዎ። የግዳ 
ተረኽበ ኢሉ፡ ኣብ ቅድሚ ንዝገጠሞ ዝዀነ 
ሰብ ስቕ ኢሉ ኣየውድቓን። ካብ ደቂ ዓዱ 
መን እንታይ ይብልን ይኽእልን ይፈልጦም 
እዩ። ከስሕቕ ይኽእል እዩ ዝበሎ ሓናኽ መሪጹ 
ነታ በትሪ ኣብ ቅድመኡ የውድቐሉ። ሰባት 
ባህ ኢልዎም እናሰሓቑ ክዘናግዑ ብምሕሳብ 
ኰነ ኢሉ እዩ ዝገብሮ።  ወያ በትሪ ዝወደቐቶ 
ሰብ፡ ዝተኣዘዞ ክገብር ግዴታኡ እዩ። ፈትዩ 
ኣይፈትዩ ዝዓቕሙ ክብል ግዴታ ኣለዎ። 
ንዝተጀመረ ጨፈራ ብድሙቕ ጣቕዒት 
ጓይላ ተሰንዩ ይቕጽሎ። ሓደ ድሕሪ’ቲ ኻልእ 
እናተበራረዩ ትጽውት ይሓድሩ። ንግሆ 
በዓልቲ ገዛ ኣይትርአ፣ ምድሪ-ቤታ ብዝላን 
ደበላን ጨፋሮ ተፈሓሒሩ ጐዳጒዲ ተሰሪሑ 
እዩ ዝጸንሓ።  
                     ይቕጽል ይቕጽል

“ ብውሑድ ኣስቤዛ፡ ልዕሊ ሓደ ዓይነት መግቢ ክትሰርሕ 
ይከኣል እዩ” መም/መድህን ኣሰፋው

ማርታ ክብሮም

ዝሓለፈ ሰሙን፡ ኣብ ሓደ ቤት-ትምህርቲ 
ምድላው መግቢ፡ ስነ-ስርዓት መመረቕታ 
ተመሃሮ ተኻይዱ ነይሩ። 
መስራቲት ናይ’ዚ ትካል፡ ናይ 
ነዊሕ ዓመታት ተመኵሮን 
ክእለትን ዘለዋ - ጻዕራምን 
ኣብነታዊትን ጓል-ኣንስተይቲ 
እያ። ኣንጊሃ ተንሲኣ በዓል-
ቤታ ናብ ስራሕ፡ ደቃ ድማ 
ናብ ትምህርቲ ኣፋንያ፡ ንሳ 
ናብ’ታ እትምህረላ ክፍሊ 
ትኸይድ። ካብ ንግሆ ክሳብ 
ምሸት ድማ፡ ደኺመ ከይበለት 
ኣብ መዓልቲ፡ ኣብ ኣርባዕተ 
እብረ ንሸሞንተ ሰዓታት 
ትምህር። 
መድህን ኣሰፋው ትበሃል። 

ኣብ ዞባ ማእከል ንኡስ ዞባ 
ሰረጀቓ፡ ዓዜን ኣብ ዝተባህለት ዓዲ ተወሊዳ 
ዓብያ። ንኣተዓባብያኣ ብዝምልከት - 
ስድራ ቤታ መነባብሮኦም ብማሕረስ 
ስለዝነበረ፡ ዳርጋ ፍርቂ ናብራኦም ኣብ 
ባሕሪ’ዩ ነይሩ። ስለ’ዚ ኣካዳሚያዊ 
ትምህርታ፡ ኣብ ክልቲኡ ዓድታት - ኣብ 
ባሕርን ዓዜንን’ያ ተማሂራ። ኣብ 2010 
ተመርዕያ፡ ኣደ ሰለስተ ቈልዑ እያ። በዓል 
ቤታ መምህር መርሃዊ ተስፋሚካኤል ነዚ 
ናታ ሞያ ማዕረኣ ከም ዝካፈሎን ኣብ 
ኩሉ ንጥፈታታ፡ ከም ዘተባብዓን ትገልጽ። 
መምህር መድህን ሞያ ምድላው መግቢ 

ብኸመይ ከም ዝተማህረቶ ክትገልጽ ከላ፡ 
ኣብ ቤት ትምህርቲ ካምቦኒ - ካቴድራል 
ንትሽዓተ ዓመት ተማሂራ። እቲ ትምህርቲ 
ዘቤታዊ ስነ-ፍልጠት ስለዝነበረ፡ ስንጀር፡ 

ምድላው መግቢ፡ ሕክምና ቀዳማይ 
ረዲኤትን ካልእን ዘጠቓለለ ነይሩ። 
ብተወሳኺ ኣብ ቤት ትምህርቲ ምድላው 
መግቢ ፍረወይኒ ገብረሂወት ናይ ሓደ 
ዓመት ስልጠና ከም ዝወሰደት ገሊጻ።
ድሕሪ እዚ መምህር መድህን፡ ኣብ 

1996 ኣብ ካፊተርያ ሚኒስትሪ ዜና እያ 
ከም ኣሳሳዪት ኰይና ክትሰርሕ ጀሚራ። 
መጀመርታ ስራሕ ክትጅምር ከላ፡ ንሳ 
ዘይትፈልጦ ኣስማት መግቢ ከይተረፈ 
ከም ዝነበረ ትገልጽ። ድሕሪ ሓደ ዓመት 
ግና፡ ኣብ መደብ ሞዛይክ - መደብ 
“ንቐደም በሉ” ከተዳሉ ጀሚራ። እቲ 
መደብ ምስ ህዝቢ ዘላሊ ስለ ዝነበረ፡ ናይ 
ስራሕ ዕድላት ከፊቱላ። ክሳብ ከረንን 
መንደፈራን እናኸደት ናይ መርዓን 
ካልእን መግብታት ንኽትሰርሕ’ውን ባብ 
ኣርሕዩላ። ብዙሕ ተመኵሮን ክእለትን 
ክትቀስም እውን ሓጊዙዋ። ክሳብ ናይ 
ባዕላ ቤት ትምህርቲ ምድላው መግቢ 
ናብ ምኽፋት’ውን ተሰጋጊራ። ንመድህን፡ 
ሞያ ምድላው መግቢ ሂወታ ዝቐየረ 
ስለዝኾነ፡ ኣካል ስድራ ቤታ ኰይኑ’ዩ 
ዝስምዓ።
ኣብ 2002 ድማ፡ “ቤት ትምህርቲ 

ምድላው መግቢ መድህን” ዝብል 
ናታ ትካል ክትከፍት በቒዓ። እዛ ቤት-
ትምህርቲ ገለ ካብቲ ሒዛቶ ዝተበገሰት 
ዕላማታት፡ ኣፍልጦ ሕብረተሰብ ኣብ 
ኣመጋግባ ክብ ንምባል፣ ኣብ ኣመጋግባ 

ህጻናት ዘሎ ኣፍልጦ ንምዕባይ፣ 
ንዝተጸገሙ ሕብረተሰብን ደቂ-ስዉኣትን 
ብሓገዝ ምምሃርን ኣብ ቁጠባ ስድራ-ቤት 
ለውጢ ምምጻእን እዩ። እቲ ዝወሃብ 
ስልጠና፡ ንትሽዓተ ኣዋርሕ ዝቕጽል 
ኰይኑ፡ ኣብ ሰሙን ኣርባዕተ ግዜ ኣብ 
መዓልቲ ከኣ ንክልተ ሰዓት ይወሃብ። 
ኣገባብ ኣሰራርሓን ኣቀራርባን ባህላውን 
ዘመናውን መግብን መስተን ከኣ የተኲር። 
ብተወሳኺ፡ መምህር መድህን ብጠለብ 
ናይ መርዓታትን ካልእ ወራያትን መግቢ 
እናሰርሐት ተቕርብ።
ሓንቲ ተማሃሪት ምድላው መግቢ፡ 

ተማሂረ ክትብል እንተ ኾይና፡ ኩሉ 
ዘማልአ ትምህርቲ ክትቀስም ከም ዘለዋ 
እያ መምህር መድህን ኣዕሊላትና። 
ንኣብነት፡ ኣብ ቤት መግቢ ንዝመጽኣካ 
ሰብ ከመይ ጌርካ ትቕበል፣ ንዓማዊል 
ከመይ ጌርካ ብፍሕሹው ገጽ ተቐቢልካ 
ጠለቦም ብጽፈት ተቕርበሎም ወዘተ 
ክትፈልጥ ኣለዋ። ብኸምኡ’ዩ ከኣ 
ስልጠና ኣሳሳዪት (ዌይተር) ከም ኣካል 
ናይ ምድላው መግቢ ገይራ እትምህር። 
ብዛዕባ ጽሬት’ውን ቀዳምነት ክወሃብ 
ዘለዎ ስለዝዀነ፡ ካብ ሚኒስትሪ ጥዕና 
ሓካይም ኣምጺኣ ዝተፈላለየ ስልጠናታት 
ከም ዝወሃባ ትገብር እያ። ኣሳሳዪ ክኸውን 
ዘለዎ ሰብ፡ ጽሬት ክዳውንቱን ኣካላቱን 
ብዝግባእ ክሕሉ ኣለዎ። ምሳኻ ዝወዓለ 
ክዳን ገይርካ ከተሳሲ የብልካን።
ዝተፈላለዩ መግቢታት፡ ዝተፈላለየዩ 

መኣዛታት ስለ ዘለዎም፡ ዝተመጣጠነ 
መግቢ ምምጋብ ኣድላዩ እዩ። ኩሉ 
ግዜ ሓደ ዓይነት መግቢ ምምጋብ 
ግቡእ ኣይኮነን። ስለ ዘለካ ኣይኰንካን 
ዝተፈላለየ ዓይነት መግቢ እትሰርሕ፣ 
ምንባር ብሜላ ዝብል ኣምር ብምኽታል፡ 
ብውሑድ ኣስቤዛ ልዕሊ ሓደ ዓይነት 
መግቢ ክትሰርሕ ይከኣል እዩ። ልዑል 
ዓቐን ፕሮቲን ዘለዎም ከም ኣሕምልቲን 
ጥረታትን ምምጋብ ዝበለጸ’ዩ። ኣብ 
ቁርሲ ዝበላዕካዮ ኣብ ምሳሕ ክትደግሞ 
የብልካን። ኣብ ድራር ከኣ፡ ፍኹስ 

ዝበለ መግቢ ምምጋብ ዝሓሸ እዩ። 
መኣዛዊ መግቢ ምምጋብ ንእተጥቡ ኣደ 
ኣዝዩ ሓጋዚ’ዩ። ምኽንያቱ፡ ነቲ ቈልዓ 
እዩ ዘትርሮ። ንኣካላትና ካብ ዝተፈላለዩ 
ሕማማት ዝከላኸሉልና - ከም ፍሩታትን 
ኣሕምልትን ዝኣመሰሉ መግቢታት ምስ 
እነዘውትር’ውን፡ ብሕማም ክንጥቃዕ ዘሎ 
ተኽእሎ ውሑድ እዩ።
ከም መቐጸልታ ናይዚ እምበኣር፡ ዝሓለፈ 

ሰሙን እውን ቤት ትምህርቲ ምድላው 
መግቢ መድህን፡ ንመበል 21 ግዜኣ 
ብባህላውን ዘመናውን ምድላው መግቢ 
ዘሰልጠነተን 45 ተማሃሮ ከተመርቕ በቒዓ 
ኣላ። እዛ ቤት ትምህርቲ፡ ብሓፈሻ ክሳብ 
ሕጂ ከባቢ 5 ሽሕ ተማሃሮ ብኽልቲኡ 
ጾታ ኣመሪቓ ኣላ። መመህር መድህን 
ነቲ ኣጋጣሚ ኣመልኪታ ኣብ ዘስመዓቶ 
ቃል፡ ንተመረቕቲ “እንቋዕ ኣብቅዓክን” 
ድሕሪ ምባል፡ እዚ ዝወሰዳኦ ትምህርቲ 
መሰረት ወይ መበገሲ ከም ዝኾነ፡ ስራሕ 
መግቢ ድማ እናተለማመድካ ባዕልኻ 
ከም ኣትፈጥሮን ምስ ግዜ ከተዕብዮ ከም 
ዝከኣልን ኣገንዚባ። 
ካብዘን 45 ተመረቕቲ፡ እተን 15 ደቂ-

ኣንስትዮ ብመንገዲ ሃማመተኤ ዝመጽኣ 
እየን። ኣንስቲ ስዉኣትን ድርብ ዝኽትምና 
ዘለወንን ድማ እየን። እቲ ትምህርቲ ኣብ 
ዘቤታዊ ስነ-ፍልጠት ዘተኮረ እዩ። ኣብ 
ስነ-ቚጠባ ከመይ ጌርካ ርእስኻ ክኢልካ 
ትኸይድ ዘተኰረ ትምህርቲ እዩ። ብዙሓት 
ኣብቲ መሰልጠኒ ትካል ዝተማህራ ደቂ-
ኣንስትዮ፡ ኣብ ዝተፈላለያ ትካላት ክሰርሓ 
ክኢለን ኣለዋ። ገሊአን ድማ፡ ብውልቀን 
ኣብ ገዝአን ይሰርሓሉ ከም ዘለዋ ገሊጻ። 
ኣብ ሃማመተኤ ዞባ ማእከል ሓላፊ 

ፖለቲካን ውዳበን መንእሰይ ሮቤል ከበደ፡ 
ኣብ’ቲ ስነ-ስርዓት መመረቕታ ተረኺቡ 
ኣብ ዘስምዖ ቃል፡ “ዕላማታት ማሕበር - 
መንእሰይ ይንቃሕ፡ ይወደብ፡ ይተዓጠቕ 
ዝብል እዩ። መንእሰያት ክዓጥቁ ኣለዎም፡ 
እቲ ዕጥቂ ኸኣ ፍልጠትን ሞያን እዩ። 
ሃማመተኤ ሓደ ካብ’ቶም ብብዝሒ 
ዘካይዶም ስራሓት፡ ሞያዊ ስልጠናታት 

ምሃብ እዩ። ኣብ ዝተፈላለዩ ንኡሳን 
ዞባታት እውን ተኻይዱ ኣሎ። ከም 
ኣካል ናቱ ከኣ፡ ኣብ ቤት ትምህርቲ 
ምድላው መግቢ መድህን ን15 ጽጉማት 
ደቂ-ኣንስትዮ ዕድል ከም ዝወሃበን 
ተገይሩ። ማሕበረ ቍጠባዊ ጸገማት 
ምሳና እዩ ዝነብር፣ ግና ነቲ እንረኽቦ 
ዕድላት ብኸመይ ናብ ረብሓና ንቕይሮ 
ክንሓስብ ኣሎና። ነቲ ዝተመሃርካዮ ድማ፡ 
ናብ ካልኦት ከተሕልፎ እዩ እቲ ቀንዲ 
ዕላማኡ። ስለ’ዚ ነዚ ረኺብክናኦ ዘለኽን 
ፍልጠት - ብንባብን ብስራሕን ከተዕብያኦ 
እላቦ። ንኻልኦት መንእሰያት እውን 
ከተካፍላኦ ይግባእ። ን’ቤት-ትምህርቲ 
ምድላው መግቢ መድህን’ ከኣ፡ ብስም 
ሃማመተኤ ከመስግና እደሊ።” ኢሉ። 
ወይዘሮ ማህሌት ፍስሃ፡ ሓንቲ ካብቶም 

ብመንገዲ ሃማመተኤ ነዚ ዕድል 
ትምህርቲ ዝረኸበት ኣደ ሰለስተ ቈልዑ 
እያ። ንሳ ቅድሚ ሸሞንተ ዓመት 
በዓል-ቤታ ብሓደጋ ድሕሪ ምስዋኡ፡ 
ሓላፍነት ምእላይ ቈልዑ ኣብ ዝባና 
ጸይራ - ደቃ ከተዕቢ ላዕልን ታሕትን 
ክትብል ጀሚራ። ነዚ ናይ ምድላው 
መግቢ ትምህርቲ ዕድል ድሕሪ ምርካባ፡ 
ፍርቂ መዓልቲ ኣብ መጓዓዝያ ገመል 
እናሰርሐት፡ ፍርቂ መዓልቲ ድማ 
ትምህርቲ ምድላው መግቢ ትምህርታ 
ብግቡእ እናተኸታተለት ከም ዝዛዘመት 
ገሊጻ። 
መምህር ሜሪ ሃብቶም እውን በዓልቲ 

ሓዳርን ኣብ ቤት ትምህርቲ ዳህላክ 
መምህርን እያ። ትምህርቲ ምድላው 
መግቢ ክትጅምር እንከላ፡ ጓላ ህጻን 
ብምንባራ፡ ኣብ ገዛ ገዲፋታ ክትማሃር 
ትሽገር ነይራ። መምህር መድህን ሒዛታ 
ክትመጽእ ስለ ዘፍቀደትላ፡ ትምህርታ 
ብጽቡቕ ከም ዝዛመት ገሊጻ። መምህር 
ሜሪ ቀጺላ፡ “ነዚ ሞያ ክማሃር ምስ 
ጀመርኩ ኣብ ኣመጋግባይን ኣሰራርሓ 
መግቢታተይን መሰረታዊ ለውጢ ገይረ 
ኣለኹ። ብዙሕ ዘይፈልጦ ዝነበርኩ 

መግቢታት እውን ከፈልጥ ክኢለ 
ኣለኹ” ድሕሪ ምባል፡ ንዝረኸበቶ ዕድል 
ብግቡእ ክትጥቀመሉ ባብ ዘርሓወትላን 
ኣድላዪ ምትብባዕ ንዝግበረትላን መምህር 
መድህን ኣመስጊና።     
ኣብ መወዳእታ መምህር መድህን፡ 

ንደቂ-ኣንስትዮ መልእኽቲ ኣመሓላሊፋ 
ኣላ - “ንጓል-ኣንስተይቲ ምምሃር፡ 
ሕብረተሰብ ምምሃር ክሳብ ዝዀነ፡ ኣደ 
ብዝግባእ ክትማሃር ኣለዋ። እንተ ተማሂራ 
ጥራይ እያ፡ ኣብ ቁጠባን ግቡእ ኣመጋግባ 

ስድራቤታን ኣገዳሲ ኣስተዋጽኦ 
ዝህልዋ። ስለ’ዚ፡ ሓንቲ ጓል-ኣንስተይቲ 
‘ይፈልጥ እየ’ ከይበለት፡ ናይ ተማሃራይ 
ልቢ ሒዛ ካብ ከባቢኣን ኣብ ዙርያኣ ካብ 
ዘለዉ ሰባትን ክትመሃር ኣለዋ።”

መም/ሜሪ ሃብቶም

ወ/ሮ ማህሌት ፍስሃ

ሎሚ ኣብ ER-TV
ሰዓት	    መደብ

12፡00	     ሃገራዊ መዝሙር
12፡02	     ድራማ
12፡30	     ዜና (ትግርኛ)
12፡50	     ዜና ስፖርት
12፡55	     መመረቅታ ተመሃሮ 	

             ኮሊጅ ሕክምና ስነ-	
             ፍልጠት ጥዕና ኦሮታ
13፡30	     (ዜና ዓረብ)
13፡40	     ዕላል ጥበባት   
14፡20	    TECH IN-SIGHTE
14፡55	     ዶክመንታሪ
15፡25	     ፓኖራማ                         
16፡55	     ናትራን 1ይ ክፋል 
17፡00	     ዜና (ትግርኛ)                                                                       
17፡15	     ደርፊ  
17፡30	     ዜና(ዓረብ)                                                                            
17፡40	     ናትራን 2ይ ክፋል
19፡30	     ፊዮሪና             
20፡00	     ዜና (ትግረ)
20፡15	     ተኸታታሊት ፊልም 	

             ሕልና
21፡00	     ዜና (ትግርኛ)
21፡25	     ተኸታታሊት  ፊልም  	

             ቀለቤት  ልቢ  
22፡00	      ዜና (ዓረብ)
22፡15	      ኢድኣት
22፡30	      ዜና (እንግሊዝ)
22፡40 	      እትመት  ሲት-- ኮም

 ፍኖት ፍኖት ፍኖት ፍኖት
ዳህላክ ነጋሲዳህላክ ነጋሲ

“ተቐባልነት ‘እንዳ ዝማም’ ኣብ ህዝቢ፡ ልዕሊ ትጽቢተይ እዩ”መም/ጠዓመ ኣረፋይነኣብ ዕብየት ሰነ-ጥበብ ሃገርና፡ ብቐንዱ ኣብ 
ድራማን ፊልምን ልዑል ኣስተዋጽኦ ዘበርከተ 
እዩ። ፍርያቱ፡ ኣብ ልቢ ኣፍቀርቲ ጥበብ 
ዘይሃስስ ዝኽሪ ኣሕዲሮም ኣለዉ ክበሃል 
ይከኣል። ኣብ ድርሰት፡ ኣልያ፡ ግጥሚ፡ ስነ-
ጽሑፍን ካልእን ይነጥፍ - በዓል ብዙሕ 
ተውህቦ ስነ-ጥበባዊ መም/ጠዓመ ኣረፋይነ። 
እዚ ንእተፈላለየ ሸነኻት ጥበብ ዝብርብር 
በዓል-ሞያ እዚ፡ ሕፍንቲ ካብ ጥበባዊ ስርሓቱ 
ምስ እንጠቅስ፦ 
ናይ መድረኽ ድራማታት - ኣይንፈላለ፡ 
ሕድሪ፡ ሸቃ፡ የለኹን (ኮሜዲ) ሓዊስካ - 
ልዕሊ 10፣  ብመልክዕ ፊልም ተዳልዮም 
ናብ ህዝቢ ዝቐረቡ ፍርያት ድማ - ምቁር 
መርዚ (ድርሰትን ዳይሬክቲን)፡ መንገኛ 
(ድርሰትን ዳይሬክቲን)፡ መትኒ (ድርሰትን 
ዳይሬክቲን) ዝርከባአን - 15 ዝዀና ስራሓት 
ኣበርኪቱ ኣሎ። ኣብ ሃገራውያን በዓላትን 
ካልእ ኣጋጣሚታትን እውን፡ ኣብ ኣስታት 
15 ስርሓት ብድርሰትን ዳይሬክቲን ከም 
ዝመርሐ ይፍለጥ።

ብሓፈሻኡ መም/ጠዓመ ኣረፋይነ፡ ብርክት 
ዝበሉ ጥበባዊ ፍርያት ናብ ህዝቢ ኣቕሪቡ 
ኣሎ። ‘እንዳ ዝማም’ ኣብ ቲቪ-ኤረ ንልዕሊ 2 
ዓመት ክትቅጽል - ከም ደራስን ዳይሬክተርን 
ኰይኑ ብምዕያይ፡ ልዑል ብቕዓት ስነ-ጥበባዊ 
ስርሓት ኣመስኪሩ። ንሎሚ ብዛዕባ’ቲ ኣብ 
ሃገርና ብዙሕ ክዕየየሉ ዘይጸንሐ ኲነታዊ 
ድራማ (ሲቲ-ኮም)፡ ብቐንዱ ድማ ኣብ 
ፊልም ‘እንዳ ዝማም’ ከነተኲር እና። 
 መም/ጠዓመ - ካብ ንኡስ ዕድመይ፡ ኣብ 
ውሽጠይ ዝዓዀኸ ስነ-ጥበብ ንግዳም 
ከንጸባርቖ ዝጀመርኩ፡ ድሕሪ ናጽነት ኣብ 
1992 ብ‘ኣንይፈላለ’ እትብል ናይ መድረኽ 
ድራማ እዩ። እታ ድራማ ኣብ ሜዳ ኣብ 
እዋን ብረታዊ ቃልሲ፡ ተዛሚዶም ብዛዕባ 
ዝመጽኡ ተኸተልቲ ክልተ ሃይማኖታት 
እተዘንቱ እያ ነይራ። 
እታ ድራማ ፈለማ ኣብ ከረን ንምርኢት 
ምስ ቀረበት፡ ዘልዓለቶ ኣርእስቲ ኣብ ባይታ 
የጋጥም ብምንባሩ፡ ኣብ ምሉእ ኤርትራ 
ንኽትቀርብ ተደጋጋሚ ርእይቶ ሰለ ዝቐረበ፡ 
ኣብ ብዙሕ ከባቢታት እናዞርና ኣቕሪብናያን 
ልዑል ተቐባልነት ረኺባን። በዚ ዝተራሕወ 
ማዕጾ ስነ-ጥበብ እናሰፍሐን መልክዕ እናቐየረን፡ 
ካብ ናይ መድረኽ ድራማ ናብ ፊልም 
እናኣጉላዕልዐ ሰጒሙ። 
ባህላዊ ጉዳያት ህግደፍ፡ ኣነ ዝርከቦም ኣርባዕተ 
ደረስቲ - ብሓባር ኰይንና፡ ተኸታታሊ 
ድራማ ወይ ኲነታዊ ድራማ ከነቕርብ 
ዕድመ ኣቕሪቡልና። ንሓድሕድና ዓሚቝ 
ዝርርብ ድሕሪ ምክያድ፡ ኲነታዊ ድራማ  
ከነቕርብ ተሰማሚዕና።
እታ ኲነታዊ ድራማ ‘መሰለት’ ዝብል 
ኣርእስቲ ዝነበራ ኰይና፡ ኣብ ሚያዝያ 2018 
ብቲቪ-ኤረ ክትፍኖ ጀሚራ። ብሃገራዊ 
ኮርፖረሽን መድሕን ኤርትራ እናተመወለት 

መም/ጠዓመ ኣረፋይነ

“ንኹሉ ፈውሲ ኣለዎ”
ሕርቕ ኢልካ፡ ምስ ገዛእ ውሽጥኻዶ 
ትበኣስ ኣለኻ? ሎሚ መዓልቲ ሓንቲ ወሰደ 
ዘበለት ግጥሚ ወይ ሓጻር ዛንታ ክትጽሕፍ 
ተሃንጢኻ ኢኻ ኮፍ ኢልካ ዘለኻ። ወይ 
ድማ ኖብል ምጽሓፍ እትጅምረላ ዕለት 
ክትከውን ሃረር እናበልካ ወረቐትን ብርዕን 
ኣጣማሚትካ ምስ ኣእምሮኻ ትበኣስ ኣለኻ።  
ሓንቲ ቃል፡ ወይ ሓረግ፡ ወይ ምሉእ ሓሳብ 
ወይ እውን ሕጥበ-ጽሑፍ ኣቐሚጥካስ 
ኩድም። ንውሽጥኻ “በጃኻ እባ” 
እንተበልካዮ ወይከ! ሽዑ ብርግጽ ክትሓርቕ 
ኢኻ። ንገዛእ ነብስኻ ክትንዕቃ ዘሎ ተኽእሎ 
እውን ዕቢ እዩ። ተስፋ ቆሪጽካ “ኣነ ክጽሕፍ 
ኣይክእል እየ!” ክትብል እውን ትኽእል 
ኢኻ። ውሽጥኻ ሕርቕ-ሕርቕ ይብል። 
ርእሰ ተኣማንነትካ ይሃድም። 
“እንታይ ዘሕርቕ ኣለካ?” ጠንጢንካዮ 
ናብ ካልእካ ዘይትኸይድ! ምሕንጣጥ 
ዝጀመርካሉ ወረቐት ቀዳዲድካ ብምድርባይ 
ሕርቃንካ ዘይተውጽእ። ሽዑ ከይድካ 
ባህ ዝብለካ መጽሓፍ፡ መጽሄት፡ ጋዜጣ. . 
. ኣንብብ። ኣብ ቃሕ ዝብለካ መዘናግዒ 

ከኣ፡ ን16 ክፋል ቀሪባ። እንተዀነ፡ ብሰንኪ 
መገሻ ናይ ሓደ ካብ’ቶም ተዋሳእቲ 
ክትቅጽል ኣይከኣለትን።
ኲነታዊ ድራማ ‘መሰለት’ ብህዝቢ ጽቡቕ 
ተቐባልነት ሰለ ዝረኸበት፡ ክትቕጽል ኣለዋ 
ዝብል ሓሳብ ነቒሉ። ግን ኣይቀጸለትን። 
‘መሰለት’ ኣብ ዙርያ ስድራ-ቤት ኣተኲራ 
እተዳለወት እያ ነይራ። እቶም ደረስትን 
ኣካያዲ ስራሕን ተራኺብና ድማ፡ ኣብ ክንዲ 
ኣብ ዛዕባ ሓንቲ ስድራ-ቤት እነተኲር፡ ብዙሕ 
ኣርእስታት ኣብ ውሽጡ ዘካትት ካልእ 
ኲርናዕ ክንፍትሽ ተሰማሚዕና።
ድሕሪ’ቲ ምይይጥ ኣብ ሓደ ሓሳብ 
ብምስማር፡ ብዛዕባ ‘እንዳ ዝማም’ እትበሃል 
ቤት-ቁርሲ ከንጽሕፍ ተሰማሚዕና። ልክዕ 
ድሕሪ ዓመት ኣብ 2019፡ ‘እንዳ ዝማም’ 
ናብ ህዝቢ ክትቐርብ ጀሚራ።
ኣብ’ቲ ኣርእስቲ ክንርዕም ዝደረኸና 
ምኽንያት፡ ተዋሳእቲ ብዝተፈላለየ ምኽንያት 
ካብ ስራሕ ክቦኹሩ ይኽእሉ እዮም። ስለ’ዚ፡ 
ሓደ ተዋሳኣይ ብዝዀነ ምኽንያት ካብ’ቲ 
ስራሕ እንተ ተኣልዩ፡ ቦታኡ ብኻልእ 
ተዋሳኣይ ብምሽፋን፡ እቲ ስራሕ ከይተዓናቐፈ 
ክቕጽል ዝሕግዝ እዩ። ተመልከትቲ ከኣ ነዚ 
ሓሳብ ብግብሪ ክዕዘቡ ክኢሎም እዮም። 
ሓደ ምዕራፍ 12 ክፍላት ዝጥርፍ ኰይኑ፡ 
ሓደ ደራሲ ሰለስተ ክፋላት ኣብ ሓንቲ 
ምዕራፍ የቕርብ ነይሩ። እቶም ኣርባዕተ 
ደረስቲ እናተበራረና ብስሩዕ ኣገባብ ነቲ 
ስራሕ ነካይዶ ነይራ። እንተዀነ፡ ኣብ መንጎ 
ክልተ ደረስቲ ክቕጽሉ ኣይከኣሉን። 
ብድሕሪ’ዚ፡ ኣነን ሳሚኤል ኣልመደን 
ብሓባር ንውሱን እዋን ሰጒምና። እንተዀነ፡ 
እቲ ካልኣየይ እውን ኣብ መንጎ ሰለዘቋረጸ፡ 
ኣስታት ሓደ ዓመት ንብሕተይ ኣብ 
ድርሰትን ዳይሬክትን ‘እንዳ ዝማም’ ተጸሚደ 
ነይረ። ብኣርባዕተ ጸሓፍቲ ዝቕለብ ዝነበረ 
ድራማ፡ ኣብ እንግድዓ ሓደ ሰብ ጥራይ 
ክዓርፍ እንከሎ ከቢድ እዩ። እቲ ፈተና ኣብ 
ፈለማ ዘይስገር’ዩ ዝመስል፡ ዳሕራይ ግን 
ብተዓጻጻፊ ከም እትሕይልን እትበላሓትን እዩ 
ዝገበር። 
እቲ ስራሕ ድሕሪ ዝተወሰነ እዋን ብመማይት 
ኮሚተ ግምገማ ተኻይድሉ ነይሩ። እቲ 
ዝተዋህበ ግብረ-መልሲ፡ ዝያዳ ኣበርቲዕና 
ንኽሰርሕ ሞራል ዘስነቕ’ዩ ነይሩ። ነቲ ዝቐረበ 
ሃናጺ ርእይቶ ድማ ተቐቢልና፡ ጐዶሎታታ 
ኣሪምና ተፈታዊትን መሃሪትን ኰይና 
ንኽትቕጽል ጽዒርና። ንኣስታት 10 ወርሒ 
ንብሕተይ ድሕሪ ምዕያየይ፡ ደራሲ ሳሚኤል 
ኣልመደ ተመሊሱኒ - ደጊምና ብሓባር 
ክንሰርሕ ጀሚርና። 
ኲነታዊ ድራማ ኣብ መላእ ዓለም ተፈታዊ 
ድራማ እዩ። ኣብ ሓደ ክፋል ጀሚሩ 
ዝውዳእ ኣርእስቲ ዝሓቘፈ እዩ። ከም ካልኦት 
ተኸታተልቲ ፊልምታት ሰሙናዊ ክትዕዘቦ 
ዝቕስቅስ ኣይኰነን።
ኣብ ዙርያ ሕብረተ-ሰብ ዘሎ ጉዳያት ኣልዒሉ 
ዝዛረብ ኣብ ርእሲ ምዃኑ፡ ጸገማት መፍትሒ 
ንክረኽቡ ዝሕግዝ እዩ። ብተወሳኺ፡ ኣዘናጋዒ 
ትሕዝቶ ዝሓቁፍ እዩ። ኣብ ሃገርና ኲነታዊ 
ድራማ ብዙሕ ልሙድ ዓይነት ድራማ 
ኣይኰነን። ብኣኡ መንጽር፡ ኲሉ እኳ እንተ 
ዘይተባህለ፡ ዝበዝሐ ተኸታታሊ ብዛዕባ’ዚ 
ዓይነት ድራማ እዂል ኣፍልጦ ሰለ ዘይነበሮ፡ 
ኣብ’ቲ ፈለማ ቅሬታ የስምዕ ነይሩ። 
እቲ ዓይነት ድራማ ዘይከምቲ ብቐጻሊ 
እንከታተሎ፡ ካልእ ገጽን መልክዕን ከም ዘለዎ 
ህዝቢ ኣብ መስርሕ ክርዳእ ክኢሉ እዩ። 
ከምኡ’ውን፡ ‘መሰለት’ ን‘እንዳ ዝማም’ ባይታ 
ኣጣጢሓትላ  እያ። 
ኲነታዊ ድራማ ሰሙናዊ ብተኸታታሊ ሰለ 

ዝቐርብ፡ ጉዳይ ኣቕርቦት ባጀት ክልዓል ግድን 
እዩ። እንተዀነ፡ ሃገራዊ ኮርፕረሽን መድሕን 
ኤርትራ ብዘይ መጠን ደገፉ ብቐጻሊ 
ኣረጋጊጹልና እዩ። ‘እንዳ ዝማም’ ብዘይ ደገፍ 
እዚ ትካል ክትቅጽል ኣይምኸኣለትን ነይራ። 

ከም መርኣያ ናይ’ዚ፡ እዛ ድራማ ቅልውላው 
ናይ ገንዘብ ኣጋጢሙዋ ኣይፈልጥን። 
ዋላ’ውን ኣብ መገሻ ወጻኢታት 
ክውስኽ ግድን እንተዀነ፡ ብሰንኪ ባጀት 
ዝተሰናኸልናሉ ኣጋጣሚ የለን። ስለዚ፡ እዛ 
ድራማ ከየቋረጸት ንኽትፍኖ ሰለ ዘኽኣሉና፡ 
ምስጋናና ልዑል እዩ። 
ሃገራዊ ኮርፕረሽን መድሕን ኤርትራ፡ ኣብ 
ዕብየት ሰነ-ጥበብ ሃገርና እጃሙ ንኸበርክት 
ዓሊሙ’ዩ ዝሰርሕ ዘሎ። ከምኡ’ውን፡ ድራማ 
‘እንዳ ዝማም’፡ ህዝቢ ብዛዕባ ብጥርኑፍን 
ብውልቅን ዝኣትወሉ ቅጥዕታት መድሕን 
ህይወት ኣፍልጦኡ ንምዕባይ ልዑል ተራ 
ትጻወት ኣላ። 
ድራማ ‘እንዳ ዝማም’ ክትፍኖ ካብ 
እትጅምር ሰለስተ ዓመትን ሽዱሽተ ወርሕን 
ኣቚጺራ ኣላ።14 ምዕራፍን 164 ክፋላትን 
ድማ በጺሓ ትርከብ። ኣብ መንጎ ምውሳኽን 
ምውጻእን ተዋሳእቲ ይረአ እዩ። 
ኲነታዊ ድራማ እተፈላለየ ባህሪ ዝውንኑ፡ 
ዝተማህሩን ዘይተማህሩን፡ ለባማትን ዓያሹን፡ 
ሕያዎትን ሕሱማትን … ገጻ-ባህሪ ዘጠቓልል 
ኰይኑ፡ እቲ መሃርን ኣዘናጋዕን ፈልፋሊ 
ትሕዝቶ ከየቋረጸ ንኽቕጽል ምውጻእ፡ 
ምውሳኽን ምትካእን ተዋሳእቲ ክህሉ ኣገዳሲ 
እዩ። ብተወሳኺ፡ ተዋሳእቲ ብውልቃዊ 
ጉዳዮም ከቋርጹ ይኽእሉ እዮም። 

ሚኒስትሪ ዜና፡ ኣብዚ ቀረባ እዋን ንኣበርክቶ 
ድራማ ‘እንዳ ዝማም’ ኣፍልጦ ሂቡ እዩ። 
ኣብ’ቲ ኣጋጣሚ፡ ነዛ ድራማ ዝስላዕ ገንዘብ 
ውሱን ሰለዝዀነ፡ መገሻታት ንኸይነካይድ 
ሕጽረት ገንዘብ ማሕንቖ ከም ዝዀነና 

ርእይቶ ኣቕሪብና ነይርና። ነዚ ጸገም 
ንምቅላል፡ ሚኒስትሪ ዜና ብወገኑ ተወሳኺ 
ወጻኢታት ክገብረልና ድሉው ምዃኑ 
ኣረጋጊጽልና እዩ። 
ኣብ መንጎ ኲሉ ኣባል ‘እንዳ ዝማም’ 
ዝተመስረተ ዝምድና ዘገርም እዩ። 
ኣብ ማሕበራዊ ንጥፈታት ኲሉ ኣባል 
ከይተፈላለየ፡ ብሓባር ኣብ ሓጎስን ሓዘንን 
ይካፈል። እዚ ጥምረት ኣብቲ ስራሕ ዝህልዎ 
ኣበርክቶ ብቐሊሉ ዝጥመት ኣይኰነን። እቲ 
ምንታይ፡ ኣብ ድራማ ምስ መሳርሕትኻ 
ብግቡእ ክትናበብን ክትወሃሃድን እንተ 
ኽኢልካ፡ እቲ ስራሕ ባዕሉ ኣፍ ኣውጺኡ 
ክምስክር ይኽእል እዩ።
ሕብረተ-ሰብና ምዕቡል ሕብረተ-ሰብ እዩ። 
ዋላ’ውን ዘይብቑዕ ስራሕ እንተ ኣቕረብካሉ፡ 
ባዕሉ ኣሪሙ ኣጆኻ ዝብል ህዝቢ እዩ። 
ከምኡ ሰለዝዀነ፡ ብትግሃት ሞራሉን ደገፉን 
ይገልጸልና። እቲ እወታዊ ሸነኹ ኣመና ሰለ 
ዝዛይድ፡ ሓደ-ሓደ እዋን ሰጋእ ትብል።
ብወገነይ፡ ህዝቢ ኣብ ልዕሊ ‘እንዳ ዝማም’ 
ዘርኣዮ ግብረ-መልሲ ልዕሊ ትጽቢተይ እዩ። 
እዛ ኮሜዳዊት ድራማ ንቘልዑ፡ መንእሰያትን 
ዓበይትን ኣብ ሓደ መኣዲ እትዕድም እያ። 
ከምኡ’ውን፡ ኣባላት ስድራ-ቤት ብሓባር 
ክተሓቛቖፉ፡ ክመሃሩን ክዘናግዑን እትድርኽ 
እያ።     

እቲ ዝቐርብ ትሕዝቶ ካብ ህዝቢ ናብ ህዝቢ 
እዩ። ነቲ ኣብ ከባቢና እንዕዘቦ ኢና ብዝተፈላለየ 
መንገዲ እነንጸባርቖ። ኣብ ሕብረተ-ሰብ 
ዘይልሙድን ዘይቅቡልን ተግባራት ምስ 
ዝህሉ፡ ህዝቢ ብእተፈላለየ መንገዲ ሓበሬታ 

እናቐለበ ከነቃልሖ ይሕግዘና። ብተወሳኺ፡ 
ብቐጻሊ ኣብ ውሽጢ ሃገር ብኣካል እናረኸበ፡ 
ካብ ወጻኢ ድማ እናደወለ ሃናጺ ርእይቶ 
ንዘስንቐና ህዝቢ ምስጋና ይግበኦ እዩ።  
ተቐባልነትን ተፈታውነትን እዛ ድራማ 
ከይጎደለ ንኽቕጽል፡ ካልኦት ብደገ ዝጽሕፉ 
ደረስቲ ይሳተፉ እዮም። ካልእ ሓበሬታ 
ንምርካብ እውን ከባቢና ብግቡእ ክንፍትሽ 
ንጽዕር ኢና። ኣብዛ ስራሕ ዝተሳተፉ 
ተዋሳእቲ፡ ክእለቶም ከንጻባርቑን ተፈላጥነት 
ከጥርዩን ባብ ተራሕዩሎም እዩ።
ፈለማ እዛ ስራሕ ኣብ ሆቴል ንያላ ንዓያ 
ነይርና። ብድሕሪ’ዚ ኣብ ቤት-ቁርሲ ሃገራዊ 
ኮርፕረሽን መድሕን ኤርትራ ትስራሕ 
ነይራ። ኣብዚ እዋን ድማ፡ ኣብቲ ነዛ ስራሕ 
ዝምውል ዘሎ ሃገራዊ ኮርፓረሽን መድሕን 
ኤርትራ ዝተዋህቦ - ኣብ ስታድዮም ኣስመራ 
ዝርከብ ቦታ ኰይና ትዕየ ኣላ። እንተዀነ፡ እቲ 
ቦታ ረባሺ ድምጺ ሰለ ዘለዎ፡ ክንደጋግም 
ነዊሕ ሰዓታት ነባኽን ኢና።
ብውልቀይ ንኲነታዊ ድራማ ከማዕብሎ 
ውጥን ኣሎኒ። ቅድም ዝጸሓፍክዋ ‘ተልእኾ’ 
እትብል ተኸታታሊት ፊልም እውን ናብ 
ህዝቢ ከቕርባ መደብ ኣሎኒ። ብሓፈሻ፡ ኣብ 
ዘይተበርበረ ሸነኽ ወይ ክፋል ስነ-ጥበብ 
እጃመይ ከበርክት፡ ኣብ ትሕቲ ፍቓድ ፈጣሪ 
ወትሩ ዝሓልሞ እዩ።

ከይድካ ንገዛእ ነብስኻ ኣዛኒ። ክትድቅስ 
እንተ ክኢልካ ኣዕርፍ። ዝስሕበካ ዕላል እንተ 
ረኺብካ ስማዕ። 
ኣብ ገለ ጎደና ወጺእካ ንየው ነጀው ዝብሉ 
ሰባት እናረኣኻ ምንቅስቓሶም፡ መልክዖም፡ 
ዕ ዮ ኦ ም ኣጣምታኦም፡ ሰላም 
ኣባህላኦም. . . ተዓዘብ።  ምስ 
ኣፍቃሪትካ ተራኺብካ፡ 
ልብኻ ፈዊስካ 
ተመለ ስ ። 
ፊ ል ም ከ 
ዘይትርኢ! 
ሙ ዚ ቃ 
ምስማዕ፡ ቅብኣ ምስትምቓርከ. . . ናበይ 
ምስ ከደካ! ወይ ድማ ኣካላዊ ምንቅስቓስ 
ግበር፡ ተጻወት ወይ እትፈትዎ ዓይነት 
ስፖርት ተዓዘብ። ብዓቢኡስ ዝስተማቐር 
ተፈጥሮ ኣበይ ተሳኢኑ። 
ተጓዓዝ ከኣ - እባ ረሲዐልካ። ምስ ህጻናት 
ምዕላል ዝምእምኣካ እንተዀይኑ እውን 
“ሰብ ከይብለኒ!” ኣይትበል። መቸም ካብ’ዞም 
ኩላቶም ኣብ ከባቢኻ ዝርከቡ ኣማራጺታት 

ሓደ ባህ ዝብለካ ነገር ኣይክሰኣንን እዩ።
እንታይ ዘቘጥዕ ኣለካ! ባህ ኣብ ዘበሎ እዋንን 
ቦታን ባዕሉ ክውሕዘካ እዩ’ኮ! ባዕሉ ክመጽኣካ 
እንከሎ እንተ ከሲርካዮ ግን ኣኺሉካ! 

እንተስ ኣብ እኩብ ህዝቢ፡ 
እንተስ ኣብ መንጎ ምሳሕካ፡ 
እንተስ ኣብ ነዊሕ ጒዕዞ. 
. . ቅልቅል እንተ 

ኢሉካ፡ ብርዕኻን 
ወ ረቐት ካ ን 
ጥ ራ ይ 
ሃሰስ በል። 
ብዛዕባ ስሩዕ 
ኣጸሓሕፋን 
ጽ ባ ቐ 
ጽ ሕ ፈ ት ን 

ከይተገደሰካ፡ ዘዝበለካ ምጽሓፍ 
ኣይትሕመቕ። 
ክሳብ ኣብ ዘይትፈልጦ እዋን ባዕሉ ስዉር 
ዝብል፡ ምውህላል ኣይትግደፍ። 
በቃ! ግና ሓደራኻ ኣይትሕረቕ! ተስፋ 
ቈሪጽካ ንገዛእ ነብስኻ ኣይተጉሂ። ንሱ ቆጸራ 
ስለ ዘይፈልጥ ሰዓት ክንድ እዚ ንራኸብ 
ኣይትበሎ።

ናይ ሓደ መጽሓፍ ትሕዝቶ፡ 
ብዘስንቐካ ፍልጠት ጥራይ ኣይኰነን 
ዝዕቀን፡ ክሳብ ክንዲ ምንታይ 
ክትሓስብ ደሪኹካ’ዩ ኣውራ 
ኣገዳስነቱ። ብቻርለስ ሃንዲ ዝብሃል 
ጸሓፋይ ዝተጻሕፈት “ዘ አጅ ኦፍ 
ኣን ሪዝን” ትብል መጽሓፍ ከንብብ 
ቀንየ። ብሓፈሻ እታ መጽሓፍ 
ኣብዛ ተለዋዋጢት ዓለም ከም ሰባት 
ብቕዓትና ብቐጻሊ ከነረጋግጽ እንታይ 
ክንገብር ኣለና እተተምብህ እያ። 

ብኣበሃህላ ቻርለስ ሃንዲ ምህሮ 
ብቕጽበት ዝጥረ ጸጋ ኣይኰነን። 
ምህሮ በቲ ኣብ መስርሕ ትምህርቲ 
ንኽልሰ-ሓሳባዊ ፍልጠት ጥራይ 
ዝዕቅን መርመራ ኣይኰነን ዝግለጽ። 
ምህሮ ማለት ሓንጐልካ ምምጣጥ፡ 
ናይ ህይወት ልምድኻን ብዛዕባ 
ነገራት ዘለካ ኣተሓሳስባን መገዲ 
ዕብየትካን ምቕያር ማለት እዩ። 
ምህሮ ተመኵሮኻ ብምዝያድ 
ትበጽሖን ትፍትኖን እዩ። ምህሮ 
ክተጥሪ ጸዓት፡ ሓሳባት፡ ትብዓትን 
ደገፍ ገዛእ-ርእስኻን የድልዮ። ምህሮ 
ማለት ነቶም ኣብ ደረጃ ሓሳብ 
ጥራይ ዝደምቑ ጥሙሕ ዘይብሎም፡ 
ሓርጐጽጐጽ ሞያኦም ዘይጻወሩ፡ 
ብእኡ መንጽር ተመኵሮ ዘይድልቡ 
ምሁራን ኣይውክልን እዩ። ብቐንዱ 
ምህሮ ማለት ካልኦት ኣቐዲሞም ናይ 
ዝረኸብዎ ፍታሕ፡ ግድላት ምፍላጥ 
ማለት ኣይኰነን። የግዳስ ሽግር ገዛእ-
ርእስናን ሕብረተ-ሰብናን ምርዳእ፡ 
ንገዛእ ጥቕምናን ዕላማ ሕብረተ-
ሰብናን ምጽዓርን፡ እቲ ፍታሕ ኣካል 
ህይወትና ምዃኑ ምግንዛብን ማለት 
እዩ።

ምህሮ ክንዲ ኣገዳስነቱ ዝኸውን 
ትርጉምን ኣገላልጻን ስለ ዘለዎ ኢና 
ብዛዕባ ትርጉም ምህሮ ሓደ ሕጥቦ 
ጽሑፍ ወዲእና። ብቐንዱ ምህሮ 
ዘገድሰና ቀንዲ ደራኺ ለውጢ 
ስለ ዝዀነ። ወዲ-ሰብ፡ ብፍላይ 
መንእሰይ፡ ከም ለውጢ ገይሩ 
ዝብህጎ የብሉን። ኩሉ ጻዕርና’ውን 
ንለውጥን ምምሕያሽን እዩ። 
ብቕልጣፈን ስፍሓትን ግን ኣይከም 
እዋንና። ብፍላይ ሕንባበ ቴክኖሎጂ 
ዝፈጠሮ፡ ንዓና ንመንእሰያት፤ ኣብ 
ስራሕ፡ ኣብ ናብራን ስድራቤትን፡ 
ኣብ ምጽባብ ጆግራፍያዊ ራሕቅን 
ግዜን ብዙሕ ነገር ካብ ኣያታትናን 
ወለድናን ተለዊጡና ኣሎ። ኣብ’ዛ 
ቀጻሊ ለውጢ ዝውሕጣ ዘሎ ዓለምና 
ከም ሰብ ክትህሉ፡ ክትማሓየሽ፣ ከም 
ዜጋ ከተበርክት ቀጻሊ ክትምሃር፡ 
ክትሙኮር፡ ክትምዕብል የድልየካ። 
ምኽንያቱ ዓለምና ሓደን ብሉጹን 
ዝብሃል መልሲ ስለ ዘየብላ፡ ኣብ 
ግብራዊ ህይወትን ስራሕን ዘጋጠመካ 
ተመኵሮ ንምምሕያሽ፡ ንምፍታሕ 
ኣብ ህይወትን ስራሕን ዝቐሰምካዮ 
ምህሮ ኣገዳሲ እዩ። ምኽንያቱ 
ዝተወለድካሉ እዋንን ኣብ ስራሕ 
ዝጸናሕካሉ ዓመትን ብቐጻሊ ሽግር 

ናይ ምፍታሕ ተመኵሮ እንተ 
ዘይደሊብካሉ፡ ኣብ ዓንኬል ምህሮ 
ዝጽብጸብ ኣይኰነን።

ክሩሽ ሒዙ ኣብ ሰሌዳ መጺኡ 
ዝምህረና መምህር፡ ኩሉ ግዜ 
የድልየና ድዩ? ኣብ ንኡስ ዕድሜናን 
ኣካድምያዊ ደረጃና ከነማሓይሽ ኣብ 
እነካይዶ ጻዕርን ብርግጽ የድልየና 
እዩ። ዝያዳ ግን ተበግሶና፡ ስራሕና 
ዝፈጠሮም ብድሆታት እንረኽቦ 
ተመኵሮታት ክንምሃር ክንሓስብ 
ምኽእል’ዩ ምህሮ ንብሎ ዘለና። 
ኣብ ኣካዳሚ ትምህርቲ ዝቕርበልካ 
ግድላት፡ ድሮ ፍታሕ ዝረኸቡ ግድላት 
ምዃኖም ዝዓበየ ድርቱነቱ’ዩ። 
መበገሲ ጽሑፈይ ዝዀነት መጽሓፍ 
“ዘ ኤጅ ኦፍ ኣን ሪዝን” ግን ምህሮ 
ህይወት’ምበር ምህሮ ንፉዕ ተማሃራይ 
ዛዕብኣ ስለ ዘይኰነ ናብታ መጽሓፍ 
ንመለስ።

ቻርለስ ሃንዲ ንምህሮ ቀጻሊ 
ለውጥን ዕብየትን ኣርባዕተ ክፋል 
ዘለዎ ዓንኬል ወይ ክቢ ገይሩ’ዩ 
ዝገልጾ። ንምህሮ ከም ዓንኬል ገይርና 
ንርእየሉ ምኽንያት፡ ምህሮ ኣብ 
ምንባር ዝኽሰት መዛዘሚ ዘይብሉ፡ 
ዑደት ቀጻሊ ምውህላል ተመኵሮ ስለ 
ዝዀነ’ዩ። ከም ሓቂ ግን መብዛሕትና 
ኣብ ጕዕዞ ህይወት ብቐጻሊ ዘይኰና 
ንመሃር፡ ኣብ ሓደ ደረጃ ምስ በጻሕና 
ደውታ ወይ ምዕጋት የጋጥመና እዩ።

እዛ ሕቶ፡ ክልሰ-ሓሳብ፡ ፈተነ፡ 
ትግባረ ዝትሕዝቶኣ ዓንኬል ምህሮ፡ 
ኣብ ህጻንነትናን ቍልዕነትናን ጥራይ 
ዝያዳ ፈጣንን ምሉእ ዑደትን 
እትገብር። ቀጻሊ ዝመሃሩ ህጻናት  
ዘልዕልዎም ሕቶታት፡ ክፍትሕዎም 
ህርድግ ዝብሉ ወጥርታት፡ ካብ 
ምንቅስቓስ ክሳብ ዓቕሚ ተጻዋርነቶም 
ዘሎ ድሩትነት ወሲኽካ ዝገጥሞም 
ብድሆታት ብዙሕ ስለ ዝዀነ እዩ። 
ብኻልእ ኣበሃህላ፡ ናይ ህጻንነት 
ዕድሜና፡ ኣብ ምህሮ ብንጡፍ ንኸደሉ 
ዕድመ ዝዀነሉ ምኽንያት ናይ ገዛእ-
ርእስና ሕቶታት ስለ ዝበዝሑና እዩ። 
ከባቢና ክንህውስ፡ ቋንቋ ክንመልኽ፡ 
ቅኑዕን ግጉይን ክንፈሊ፡ ወዘተ. ስለ 
ዘለና፡ ኣብ ምሁሮ ንጡፋት ንኸውን። 
ከም’ቲ “ኣድላይነት ኣደ ማህዝነት’ዩ፡
” ዝብሃል፡ ህንጡይነት’ውን ኣደ 
ርኽበት ማለት እዩ። ክንዲ ሰብ ምስ 
ኣኸልካ ግን ልዕሊ መልሲ፡ ሕቶ 
ጥራይ ዝምስጠካ ሰብ ከይትኸውን 
ትኩር ምዃን የድልየካ።

ኣብ ምህሮ ቀጻሊ ለውጥን ዕብየትን፡ 
ሕቶ ክትሓት ድሕሪ ምኽኣል፡ መልሲ 
ዝበልካዮ ክልሰ-ሓሳብ ምፍላጥ’ዩ 
ዝስዕብ። ክልሰ-ሓሳብ ክብሃል ከሎ 
ግድን ኣይኰነን ብኣስማት ህቡባት 
ሰባት ክስነ። ክልሰ-ሓሳባት ማለት’ኮ 
ብድሆታት ኣብ ምምላስ ፍታሕ 
ክዀኑ ዝኽእሉ ሓሳባት ምምዕባል 
ማለት’ዩ። ከም ሓቂ’ውን ክልሰ-

ሓሳባት፡ ሕቶ ከነብግስን ከነብስልን 
እምበር መልሲ ክንረክብ ኣይኰናን 
ክነልዕሎም ዘለና። ስለዚ ክልሰ-
ሓሳባት እኹላት ስለ ዘይኰኑ 
ክፍተኑ’ዩ ዘለዎም። ኣብ ፈተነ ግን፡ 
ናይ ሕቶን ክልሰ-ሓሳብን ዓወት ወይ 
ፍሽለት ይረጋገጽ። ካብ’ዚ ሳልሳይ 
ክፋል ‘ዓንኬል ምህሮ፡’ ምፍታን፡ 
ብፍሽለት ይኹን ብመልሲ ምህሮና 
እናተደርዐ ይኸይድ። ዝቐሰምናዮ 
ምህሮ እናኣንጸበረቕና ኸኣ ድልየትና፡ 
ዕላማና፡ ስራሕና፡ ዘነብረልና ሓላፍነት 
ከነተግብር ንነጥፍ። ኣብ ህይወትና 
ዝኽሰት ለውጢ ስለምንታይ ተኸሲቱ 
ዘይርዳኣና እንተ ዀይኑ፡ ለውጢ 
ክንዕቅቦ ኣይንኽእልን ኢና። ብሓጺሩ 
እቲ ቁምነገር ዓወትካ ምጽብጻብ 
ዘይኰነ፡ ንዓወትካ ቀጻልነት ዝህቦ 
ስለምንታይ ተዓዊትካ ክትርጕሞ 
ምፍታንን ክልሰ-ሓሳብ ኣላቢስካ 
ምግላጽን’ዩ። ምኽንያቱ ኣብ ስነ-
ሞጎት ናይ ዓወት፡ እቲ ኣውራ 
ኣገዳሲ ዝተጓናጽፍካዮ ዓወት ጥራይ 
ኣይኰነን፣ ኣድማዕነትካ ክትዕቅብ 
ዘኽእለካ ተመኵሮ ተገንዚብካዮዶ 
ኣይተገንዘብካዮን እዩ። እዚ ኸኣ 
ክባዊ ዑደት ናይ ምህሮ ብግቡእ 
ኣዘውቲርናዮዶ ኣየዘውተርናዮን እዩ 
መምዘኒኡ።

ዓንኬል ምሀሮን ቀጻሊ ለውጥን 
ኣብ ደረጃ ሕቶ፡ ክልሰ ሓሳብ፡ ፈተነ 
ወይ ትግባረ ደው ክትብል ትኽእል 
እያ። ዓንኬል ምህሮን ቀጻሊ ለውጥን 
ደው ትብል ግን ምሕታት ምስ 
ኣቋረጽካን ምፍታን ምስ ተሓለልካን 
እያ። ኣብ ህይወትካ ናይ ዘይቅየር 
ሓቅታት (facts) ኣናዳዪ ምዃን 
ብዙሕ ፈሊጡ ውሑድ ዝመሃር 
ይገብረካ። ፍልጠትን ተምኵሮን 
ከባቢኡ ነጺጉ “ኣነ ጥራይ ፍልጠትን 
ተመኵሮን ክህበኩም፡” ዝብል ውልቀ-
ሰብ ከኣ ንማሕበራዊ ዝምድናን 
ስራሕን ተመራጺ ሰብ ኣይከውንን። 
ቻርለስ ሃንዲ ኣብ’ዛ “ዘ ኣጅ ኦፍ 
ኣን ሪዝን” ትብል መጽሓፍ ብዛዕባ 
ሓደ ዝና ዝነበሮ ፕሮፌሰር ኣዕሊሉና 
ኣሎ። እቲ ፕሮፌሰር ብፍልጠቱ፡ 
ብልሑ፡ ካብቶም ኣለዉ ዝባሃሉ እዩ። 
ነቲ ፕሮፌሰር ኣብ’ታ ቻርለስ ሃንዲ 
ዝምህረላ ዝነበረ ዓባይ ዩኒቨርስቲ 

ከም መምህር ንምቝጻሩ ግን ኩሎም 
ፕሮፌሰራት ዕቃበታት ነይሩዎም። 
ስለምንታይ? ሓደ ፕሮፌሰር ከምዚ 
ብምባል እንቲጉዋ “ርቻርድ ውርዙይ 
ምጥርጣር “decent doubt” 
የብሉን፡” ኢሉ ስክፍትኡ ገሊጹ። 
ኣብ ኩሎም ንፕሮፌሰር ስራሕ 
ንምቝጻሩ ኮፍ ኢሎም ዝዛተዩ ዝነበሩ 
ፕሮፌሰራት ስክፍታ’ውን ብርግጽ 
ንሱ’ዩ ነይሩ። ብኻልእ ኣበሃህላ፤ 
እቲ ፕሮፌሰር ክምልስ እንተ 
ዘይኰይኑ ሕቶ ሓቲቱ ካብ ካልኦት 
ክመሃር ዝፍትን ሰብ ዘይምዃኑ’ዩ 
ጸገሙ ዝነበረ። ንነብሱ ክቕይራ 
ኣይጽዕርን ማለት’ዩ። ንፕሮፌሰር 
“ርግጸኛ” ምዃን ኣመና ኣዕብዩን 
ኣኽቢሩን ዝሕዞ ነገር’ዩ። ጌግኡን 
ፍሽለቱን ንምውሓድ ካብ ከባቢኡ 
ምምሃር ሚዛን ኣይሃቦምን። በዚ 
ምኽንያት ከኣ መሳርሕቱ ‘ውርዙይ 
ምጥርጣር የብሉን’ ኢሎም ንስራሕ 
ኣይመረጽዎን። ቻርለስ ሃንዲ፡ ነቲ 
ተኽእሎ ፍሽለት፡ ድሩትነት ፍልጠት 
ከም ዘለካ ኣሚንካ ካብ ከባቢኻ 
ተመኵሮ ክትቀስም ተንጸባርቖ 
ባህሪ “ውርዙይ ምጥርጣር” ኢልዎ 
ዘሎ። ኣብ እዋን ንእስነት ንዓወትን 
ኣብርኵቶ ሕብረተ-ሰብን ኣብ 
ንጓዓዘሉ እዋን ብርግጽነት ዓወትና 
ምእማን መሰረታዊ ረቛሒ’ዩ። 
ይኹን’ምበር መልሲ ሕቶና ወይ 
ተኸቲልናዮ ዘለና መገዲ፡ ርእይቶን 
ሓሳብን ካልኦት ዘየድልዮ ጌርና 
ክንርእዮ የብልናን። ብሕታዊ ይኹን 
መንግስታዊ ትካላት’ውን ዓበይትን 
ብቕዓትን ዝህልወን ካብ ጌጋን 
ፍሽለትን ዝተቐስመ ተመኵሮ ምስ 
ዝሃንጸን እዩ።

መንኮርኮር ምህሮ ናህራ ክትዕቅብ 
ከቢድ እዩ። ንዓወት ብሂግና ምስ 
ተበገስና ነብስና፡ ስድራና ወይ 
ንሰርሓሉ ትካል ዝጠቅም ሽቶ ክንሰርሕ 
ከለና ንቐስሞ ተመኵሮ ዓቢ እዩ። 
ኣብ ጕዕዞ ምህሮን ለውጥን ህይወትካ 
“ንሶም” ወይ “እቲኦም” ትብሎም 
ኣይሃልዉኻ። እንተሃለውኻ’ውን 
ንስኻ ክትገብሮ ትኽእል ምስ ገበርካ 
ይኹን። ብኻልእ ኣበሃህላ ነብስኻ 
ምልዋጥ ኣብ ነብስኻ ብምእማን’ዩ 
ዝጅምር። ኣብ ትሰርሓሉ ትካል 

ሸባብ
ሃ ማ መ ተኤ

ሸባብ
ወይ ኣብ ትነብረሉ ከባቢ ተቕርቦ 
ርእይቶ፡ ትወስዶ ተበግሶ ብመዛኑኻ፡ 
“መን ኴንካ ኢኻ” ዘብል ክኸውን 
ይኽእል እዩ። ነዚ ፈሪህካ ኣብ ሞያኻ፡ 
ስራሕካን ትነብረሉ ከባቢን ሓሳባት 
ብዘይ ምፍሳስካ ማሕበራዊ ዝምድናኻ 
“ጽቡቕ” ክኸውን ይኽእል’ዩ። ግን 
ብዋጋ ምህሮን መቐይሮን ናትካ 
ከይከውን ብዕቱብ ምርኣዩ የገድሰካ።

ምህሮን ለውጥን ንጽሩን ርጉጹን 
ኣይኰነን። ጥርጣረን ጌጋን ግን ካብ 
ለውጢ ክዓግተና የብሉን። ምኽንያቱ 
ምንጪ ምህሮናን ዕብየትናን’ውን 
ንሳቶም እዮም። ዕዉታት ኣካየድቲ 
ንግዳዊ ዋኒን፡ ካብ ዓሰርተ ፈተነ 
እቲ ትሸዓተ ፍሽለት ምዃኑ 
እዮም ዝገልጹ። ነዳዲ ዝዅዕታ 
ኩባንያታት’ውን፡ ካብ ዓሰርተ ዒላ 
ኣብ ሓንቲ ጥራይ ከም ዝዕወቱ እቲ 
ኣብ ሃገራት ርሑቕ ምብራቕ ኤስያ 
ከም ኣካያዲ ዓቢ ንግዳዊ ኮርፐረሽን 
ኰይኑ ዝሰርሐ ቻርለስ ሃንዲ ይገልጽ። 
ስለ’ዚ’ዩ ኸኣ ምግጋይ ኣካል ዝተሰርሐ 
ቅኑዕ ገይርና ክንርድኦ ኣለና ዝብል 
መደምደምታ ዝበጽሐ። 

ብኻልእ ኣበሃህላ ብጌጋኻ ወይ 
ፍሽለትካ ከይተዋሓጥካ ንቕድሚት 
ምምራሽ ሓደ መርኣያ ብቕዓት 
ቀጻሊ ምህሮ ከተዋህልል ምኽኣል’ዩ። 
እዚ ማለት ንዘጋጥሙኻ ጕድለትን 
ሕንጊድ ዝዀነ ባህሪ ሰባትን ብኻልእ 
መልክዕ ደጊምካ ክትርእዮ ኣለካ። 
ባህሪ ስራሕካ፡ ንውሓት ግዜ ስራሕካ፡ 
ዝፈጥረልካ ብድሆ ዳግመ ግምት 
ምግባር፡ ንሕቶኻ ብዶሆኻን ናብ 
ራህዋ ክትቅይሮ የኽእለካ። ኣብ 
ስራሕ ንገብሮም ጌጋታትን ንፈጥሮም 
ፍሽለታትን ትካላት ኣብ ውልቀ-
ማህደር ሰራሕተኛ ምሓዝ ልምዲ 
ናይ ኩለን ትካላት’ዩ። ሎሚ-ሎሚ 
ግን ጌጋ ንምፍርራሕ ሰራሕተኛ 
ዘይኰነ፡ ንተመኵሮ ካልኦት ዘለዎ 
ኣገዳስነት ተኣሚኑሉ፡ ጌጋ ሰራሕተኛ 
ከም ጸጋ ናይ ትካላት ብምሕሳብ 
“ዩኒቨርስቲ ጌጋ” ይብሃል ኣሎ። ከም 
ሓቂ ጕድለታትካ ወይ ፍሽለታትካ 
ከም መዐየሪ ክብሪ ዘይርአ ኣይኰነን። 
የግዳስ ጕደልትካ ከይፍለጥን 
ከይትፈሽልን ፈሪሕካ፡ ካብ ስራሕ 
ክትሕየብ ዘለናዮ መዋእል ዘፍቕድ 
ኣይኰነን። ስለ’ዚ ከም መንእሰያት 
ንነብስና ኣብ ‘ዓንኬል ምሉእ ዑደት 
ምህሮን ቀጻሊ ለውጥን’ ኣእቲና 
ብቐጻሊ ክንማህርን ክንማሓየሽን 
ኣለና። ድሕሪ ኮለጅ ወይ ሞያዊ 
ስልጠና፡ ክእለትናን ፍልጠትናን 
ንምምዕባሉን ንምዕማቝን ኣብ 
ግብራዊ ስራሕ ነብስና ዘይንፍትናን 
ዘይነበርክተሉን እንተ ዄንና ደውታ 
ቀጻሊ ምሁሮን ዕብየትን ከጋጥመና 
እዩ። እዚ ኸኣ ከም ውልቀ-ሰባት 
ዘየርብሓናን ሃሳይናን ስለ ዝዀነ 
ነብስና ምምዕባል ከም ዓቢ ዕዮ 
ክንሕዞ ይግበኣና።

ምህሮን ቀጻሊ ለውጥን ዕብየትንሓሳባት

ሕቶ

ትግባረ ክልሰ-ሓሳብ

ፈተነ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

20 ጥቅምቲ 2022 - ገጽ 6መበል 32 ዓመት ቁ.43

ሓራጅ 

ኣብ መንጎ ብፍ/በ/መሰል ወ/ሮ ዮርሳሌም በይን ተወልደ ብፍ/በ/ዕዳ ወ/ሮ ሰላም 
በይን ተወልደ ብዝተፈጠረ ናይ ገንዘብ ክርክር፡ ንብረተን ዝዀነ ገዛ ላዕለዋይ ቤት 
ፍርዲ ባረንቱ ኣብ ዞባ ጋሽ ባርካ ከተማ ባረንቱ፡ ዞባ ፍትሒ ዞን 04፡ ብሎክ 62 
ፓርሰል E ንኣቶ ኣሌክሳንደር ሀ/ሔር ንመንበሪ ዝተመርሐ ናብ ሰብ ጉዳይ ብዕድጊ 
(መሸጣ) ዝተሸጠ ኣብ 375 ት/ሜ ዝተደኮነ ኮይኑ፡ 5 (ሓሙሽተ) ቀንዲ ክፍልን 
(2) ክልተ ተሓጋጋዝትን ምስ ካንሸልኡ ዘጠቓለለ ኣብ (ፊት ናጽነት ሆቴል ጥቓ 
እንዳ ኣውቶቡስ ዝርከብ ገዛ) ብሓራጅ ተሸይጡ በብጺሒተን ይወሰዳ ኢሉ ቤት 
ፍርዲ ስለዝኣዘዘ፡ እዚ ዝተጠቕሰ ገዛ ብክኢላ መበገሲ ዋጋ 346,160.05 (ሰለስተ 
ሚእትን ኣርባዓን ሽዱሽተን ሽሕን ሓደ ሚእትን ሱሳን 05%) ናቕፋ ተገሚቱ 
ስለዘሎ፡ ክወዳደር ዝደሊ ካብ ዝቐረበ ግምት 1/4 ብስም ሕሳብ ፈጻሚ ፍርዲ 
ሲፒኦ ብምስራሕ ወይ ቡክ ሕሳብ ሒዙ ብኣካል ወይ ብሕጋዊ ወኪሉ ብምቕራብ 
ክወዳደር ይኽእል። 
ተወዳዳሪ ቅድሚ ዕለተ ጨረታ 5 ናይ  ስራሕ ሰዓታት ዘሎ ክበጽሖ ዝደሊ መጠን 
ገንዘብ ብቑጽርን ብኣሃዝን ኣብ ፖስታ ዓሺጉ ኣብ ላ/ቤ/ፍርዲ ቤ/ጽ/ዋ/ፈ/ፍርዲ 
ቁ/62 ዘሎ ሳንዱቕ ጨረታ የእቱ። ዝቃወም እንተሎ ካብ ዝምልከቶ ቤት ፍርዲ 
መኣገዲ እንተዘይኣቕሪቡ ጨረታ ደው ኣይብልን እዩ። 

ተወሳኺ ሓበሬታ ዝደሊ ኣብ ላዕለዋይ ቤት ፍርዲ ቁ/65 ብምቕራብ ክውከስ 
ይኽእል። 

ዕለት ሓራጅ 15/11/2022 ዓ/ም
ሰዓት ሓራጅ 3፡00-400 ድ/ቅ

ቦታ ሓራጅ ላዕለዋይ ቤት ፍርዲ ገበን መጋባእያ ቁ/27

ሓራጅ 

ኣብ መንጎ ብፍ/በ/መሰል ወ/ሮ ለተኺዳን ክፍለ ብፍ/በ/ዕዳ ወረ/ነፍ መዓሾ ክብሮም 
1 ወ/ሮ ወይኒ መዓሾ +6 ዝተፈጥረ ናይ ውርሻ ክርክር፡ ዘክራኽር ዘሎ ገዛ 
ብሓራጅ ክሽየጥ 1ይ ቤት ፍርዲ ዞባ ማእከል ኣዚዙ። እዚ ኣብ ኣስመራ ከባቢ 
ማይተመናይ ጎደና 146.60 ስፍሓት 243 ቢ ት/ም ዝተደኮነ ኣባይቲ፡ 3 ክፍሊ 
ገዛ ምስ ካንቸሎ ብመወከሲ ንብረት ቁ.00015624 ዚፕ ኤ 152 ፕሎት 21 
ፓርሰል ኤፍ ዝፍለጥ ገዛ መበገሲ ዋጋኡ 206.330.86 ናቕፋ (ክልተ ሚእትን 
ሽዱሽተን ሽሕን ሰለስተ ሚእትን ሳላሳን ናቕፋ 86%) ተገሚቱ። ስለ’ዚ ኣብቲ 
ዝግበር ሓራጅ ክሳተፍ ዝደሊ ብስም ፈጻሚ ፍርዲ C.P.O ካብ ዝቐረበ ግምት 1/4 
ኣስሪሑ ወይ ተጠራቓሚ ሕሳብ ብኣካል ወይ ሕጋዊ ወኪል ሒዙ ብምቕራብ 
ክወዳደር ይኽእል። ተወዳዳሪ ቅድሚ ዕለተ ጨረታ 5 ናይ ስራሕ መዓልታት 
ዘሎ ክበጽሖ ዝደሊ መጠን ገንዘብ ብፊደልን ኣሃዝን ብፖስታ ዓሺጉ ኣብ ላ/ቤ/ፍ 
ፈ/ፍርዲ ቁ/62 ዘሎ ሳንዱቕ ጨረታ የእቱ።

ሓበሬታ ዝደሊ ኣብ ቁ/65 ቀሪቡ ይወከስ። ዝቃወም እንተሎ ካብ ዝምልከቶ ቤት 
ፍርዲ መአገዲ እንተዘይኣምጺኡ ሓራጅ ኣየቋርጽን። 

ቦታ ጨረታ  ላዕለዋይ ቤት ፍርዲ ቁ.27 
ዕለት ጨረታ 22/11/2022 

ሰዓት ጨረታ 3፡00-4፡00 ድ/ቀ 
ቤ/ጽ/ዋ/ፈ/ፍርዲ

ብስም ወረስቲ ነ/ሄር ዮውሃንስ ንጉሰ፡ ወ/ሮ ኣስገደት ተስፋእንድርያስ ኣድጎይ 
ምስ 6 ደቆም ብግዚያዊ ምስክር ዋንነት ኣባይቲ ቁ.ምስክር ወረቐት 110056 
መወከሲ ቁ.131360/131361 ተመዝጊቡ ዝርከብ ኣብ ዞባ 7 ምም/15 ጎደና ሰ 
ቁ.17 ዝርከብ ገዛና ካብ ኣውራሲ ናብ ወረስቲ ከነመሓላልፎ ስለዝደለና፡ ዝቃወም 
እንተሎ እዚ ምልክታ ኣብ ጋዜጣ ሓዳስ ኤርትራ ካብ ዝወጸሉ ኣብ ውሽጢ 
ሓደ ወርሒ፡ ካብ ዝምልከቶ ቤት ፍርዲ ናይ መአገዲ ትእዛዝ ሒዙ ናብ ቤ/ጽ 
ፓብሊክ ኖታርን ካዳስተርን ይቕረብ፡ እንተዘይቀሪቡ ግን ኦርጂናል ሰነዳትና 
ኣቕሪብና ከነፈጽም ምዃንና ንሕብር። 

መም/ቴድሮስ ዮውሃንስ ንጉሰ

ሓራጅ
 

ኣብ መንጎ ብፍ/በ/መሰል ወ/ሮ ሳራ ነማርያም ብፍ/በ/ዕዳ ኣቶ ቴድሮስ ተመስገን 
ዝተፈጠረ ክርክር፡ ኮ/ቤ/ፍርዲ 4 ኣስመራ ብስም ኤልሳ ተኽለማርያም ሓጎስ 
ትፍልጥ መኪና ቶዮታ ኮሮላ ዝዓይነታ ናይ ገዛ መኪና ቁ/ስሌዳ ኢ-ኣር-1-C-2313 
ዝኾነት መበገሲ ዋጋ ሓራጅ 95,000.00 (ቴስዓን ሓሙሽተን ሽሕ) ናቕፋ ኮይኑ፡ 
ኣብዛ ዝተጠቕሰት መኪና ንዝግበር ሓራጅ ክሳተፍ ዝደሊ ናይቲ ንመወዳደሪ 
ዝረቚሖ መጠን ገንዘብ ብጽሑፍን ብኣሃዝን ብምድላው ብዕሹግ ሰታሪት ቅድሚ 
ሓራጅ ዘሎ 5 ናይ ስራሕ መዓልታት ኣብ ላ/ቤ/ፍ ቁ/62 ኣብ ዝተዳለወ ሳንዱቕ 
የእቱ። ኣብ ዕለት ሓራጅ ድማ 1/4 ናይዚ መበገሲ ዋጋ ብስም ፈ/ፍርዲ ሲ.ፒ.ኦ 
ኣስሪሑ ባዕሉ ወይ ሕጋዊ ብምቕራብ ክወዳደር ይኽእል። 

ዕለት ሓራጅ 15/11/2022 
ቦታ ሓራጅ ላዕለዋይ ቤት ፍርዲ ገበን መጋባእያ ቁጽሪ 27 

ሰዓት ሓራጅ 3፡00-4፡00 ድ/ቀትሪ 

ተወሳኺ ሓበሬታ ዝደሊ ኣብ ላ/ቤ/ፍ ቁ/65 መጺኡ ክውከስ ይኽእል። ነዚ ሓራጅ 
ዝቃወም ካብ ዝምልከቶ ቤት ፍሪዲ መአገዲ እንተዘይኣቕሪቡ ሓራጅ ኣየቋርጽን።

ምልክታ ጨረታ 

ቀረብ መግቢ (ሽጉርቲ፡ ድንሽ፡ ቀመም ዘለዎ በርበረ፡ ጨውን፡ ስጋን 
ዓዳጊ፦ ጨንፈር ሚኒስትሪ ትምህርቲ ዞ/ደ/ቀ/ባሕሪ 
ኣገባብ ዕድጊ፡ ክፉት ጨረታ 
ጨንፈር ሚኒስትሪ ትምህርቲ ዞ/ደ/ቀ/ባሕሪ ንዓመተ ትምህርቲ 2023/2024 ካብ ወርሒ12/2023 ንተማሃሮ ኣሕደርቲ ዝውዕል 
ቀረብ መግቢ ከጫርት ስለዝደለየ ንሕጋውያን ኣቕረብቲ ይዕድም። 
1. ጨንፈር ሚኒስትሪ ትምህርቲ ዞ/ደ/ቀ/ባሕሪ ንሕጋውያን ኣቕረብቲ ዋጋታት ቀረብ መግቢ (ሽጉርቲ፡ ድንሽ፡ ቀመም ዘለዎ 
በርበረ፡ ጨውን፡ ስጋ) ብዕሹግ ደብዳቤ ከቕርቡ ይዕድም። 
2. ጨረታ ንኹሎም ሕጋውያን ክፉት እዩ። 
3 ተጫረትቲ ቅዳሕ ናይ 2020 ዝተሓደሰ ሊቸንሳ ዋኒንን ናይ 2021 ክሊራንስ ኣታዊ ውሽጢ ሃገርን መንነትን የቕርቡ። 
4. ተጫረትቲ ተወሳኺ ሓበሬታ ምስ ዝደልዩ ካብ ጨንፈር ሚኒስትሪ ትምህርቲ ዞ/ደ/ቀ/ባሕሪ ኣሃዱ ምምሕዳርን ፋይናንስ 
ቁጽሪ ቴሌፎን 661110 ወይ 660342 ብምድዋል ሓበሬታ ክትረክቡ ትኽእሉ። ናይ ጨረታ ሰነዳትን ሓበሬታን ኣብ ስራሕ 
ሰዓታት ክረኽቡ ይኽእሉ። 
5. ብቑዓት ተጫረትቲ ሰነድ ጨረታ ንምውሳድ ዘይምለስ 50.00 ናቕፋ ብምኽፋል ክወስዱ ይኽእሉ። 
6. ሰነድ ጨረታ ኣብ ጨንፈር ሚኒስትሪ ትምህርቲ ዞ/ደ/ቀ/ባሕሪ ብዕለት 5/11/2022 ቅድሚ ሰዓት 10፡00 ቅ/ቀ ወይ 
ቅድሚኡ ክረክቡ ይክእሉ። ካብቲ ተጠቒሱ ዘሎ ጊዜ ምስ ዝድንጉይ ተቐባልነት የብሉን። 
7. ብዕለት 5/11/2022 ልክዕ ሰዓት 10፡00 ቅ/ቀ/ ተጫረቲ ወይ ሕጋውያን ወከልቶም ኣብ ዝተረኽቡሉ ይኽፈት። 
8. ጨረታ መኽበሪ 100.000.00 ሕጋዊ ቸክ ወይ ሰነድ ናይ ባንክ ክስነ ኣለዎ። 
9. ጨረታ ብመምርሒ ዕድግን ምምሕዳር ንብረት መንግስቲ ብዝእዝዞ መሰረት ይካየድ። 
10. ጨንፈር ሚኒስትሪ ትምህርቲ ዞ/ደ/ቀ/ባሕሪ ብምሉእ ወይ ብከፊል ጨረታ ንምስራዝ መሰሉ ዝተሓለወ እዩ። 

ጨንፈር ሚኒስትሪ ትምህርቲ ዞባ ደቡባዊ ቀይሕ ባሕሪ 
ዓሰብ 

ቁጽሪ ፖስታ 248 
ቴሌፎን 661110/660342

ኣብ ኣስመራ ን/ዞባ ማይተመናይ ኣብ ብእንዳቦንዳ ዝፍለጥ ኣብ ቤ/ጽ/ ካዳስተር 
ብቁ.ምስክር ወረቐት 1፡005251 ብስመይ ዝተመዝገበ ሊብሬቶ ገዛ ስለዝጠፋኣኒ፡ 
ዝረኸቦ ወይ ብዕዳ ሒዘዮ ዝብል እንተልዩ ኣብ ውሽጢ 30 መዓልታት፡ ብቁጽሪ 
ቴለፎን 07248401 ወይ 07343056 ክሕብረኒ፡ እንተዘይኮይኑ መተካእታኡ 
ክሓትት ምዃነይ ይሕብር። 

ኣቶ ዘሙይ ፍቓዱ መርሃጽዮን

ምልክታ ኣብ ከተማ ደቀምሓረ ዞን 02 ፕሎት 26 ፓርሰል ፒ ናይ ዝርከብ ብስም 
ኣቦይ ኣቶ ተስፋገርግስ ዘውደ ዝተዋህበ ውዕል ክራይ መሬት (ሊዝ) ስለዝጠፍኣኒ፥ 
ዝረኸቦ ወይ ብዕዳ ሒዘዮ ዝብል እንተልዩ ኣብ ውሽጢ 30 መዓልታት፡ ብቁጽሪ 
ቴለፎን 07486346 ክሕብረኒ፡ እንተዘይኮይኑ መተካእታኡ ክሓትት ምዃነይ 
ይሕብር። 

ሰናይት ተስፋገርግስ

ኮማዊ ቤት ፍርዲ ዓዲ-
ቐይሕ
 

ከሳሲት ወ/ሮ ሚልዮን ኣፈወርቂ 
ሃይለሚካኤል፡ ተኸሳሲ ኣቶ ንጉሰ 
ኣብርሃ መሓሪ - ናይ ሓዳር ክሲ 
ቀሪቡልካ ስለዘሎ፡ ን29/10/22 ኣብ ቤ/ፍ 
ቅረብ። እንተዘይ ቀሪብካ ጉዳይካ ኣብ 
ዘየለኻሉ ክረአ ምዃኑ ነፍልጥ።
  

ኮማዊ ቤት ፍርዲ ከባቢ 1 
ምጽዋዕ

ኣብ መንጎ ከሳሲ ኣቶ ርእሶም ሓጎስን 
ተኸሳሲ ኣቶ ኪዳነ ጎይትኦም ተኽለን 
ዘሎ ጉዳይ፡ ተኸሳሲ መጸዋዕታ 
ተሰዲዱሉ ክርከብ ስለዘየከኣለ፡ ክሲ 
ተመስሪቱልካ ስለዘሎ  ብኣካል ወይ 
ብሕጋዊ ወኪል፡ ን8/11/22 ኣብ 
ቤ/ፍ ቅረብ። እንተዘይቀሪባካ ጉዳይ 
ኣብዘየለኻሉ ክርአ ምዃኑ ነፍልጥ። 

ቤት ፍርዲ ዞባ ዓንሰባ ከረን 

ቮረኒካ ሃይለስላሴ ዕቕባንሰኤ፡ ወላዲየይ 
ኣቶ ሃይለስላሴ ዑቕባንሰኤ ተኸለጨን 
ካብ ገዛና ከረን ከባቢ 02 ኣብ 2000 
ዓ/ም ምስ ወጽአ ስለዘይተመልሰ፡ 
ርእየዮ ዝብል ወይ ሃለዋቱ ዝፈልጥ 
እንተተረኽበ ጽቡቕ፣ እንተዘይኮነ ብቤ/
ፍርዲ ናይ ጥፉእ መረጋገጺ ውሳነ 
ክወሃበና ስለዝበለት፡ ዝቃወም እንተሎ፡ 
ን7/11/22 ኣብ ቤ/ፍ ይቕረብ።

ቤት ፍርዲ ዞባ ተሰነይ

ወ/ሮ ሰናይት ሊባባይ ፍሩጅ፡ ስመይ 
ሰናይት ሊባባይ ፍሩጅ ምባል ተሪፉ፡ 
ኣፍራሕ ልባብ ሳልሕ ተባሂሉ 
ይተኣረመለይ ስለዝበለት፡ ዝቃወም 
እንተሎ፡ ን7/11/22 ኣብ ቤ/ፍ ይቕረብ።

ምስጋና

ብድንገተኛ ሞት እነፍቅሮን እንፈትዎን ወድና 
ኢንጂነር ሳሙኤል ኣስመላሽ መብራህቱ 
ዝተሰማዓና መሪር ሓዘን እናገለጽና፡ ካብ ሃገር 
ኣሜሪካ ስያትል ስነ-ስርዓት ፍትሓትን ሬሳን ኣብ 
ምፍናውን ከምኡ’ውን ኣብ ዝተፈላለየ ዓድታት 
ናይ ሓዘን ስነ-ስርዓት ዝተሓባበርኩም ኤምባሲ 
ማሕበረ ኮም ኤርትራን ማሕበር ደቂ ዋራን 
ኣዕርዂቱን መተዓብይቱን ኣሕዋትን ቤተሰብን፡ 
ኣብ ኣስመራ ሬሳ ኣብ ምቕባል ዝተሓባበርኩምናን 

ብኣባላት ሳም ፍራቸስኮ ዝተገበርሉ ፍትሓትን ኣብ ንኡስ ዞባ ዓዲ ተኬለዛን ኣብ 
ዋራ ዘቃበርኩምና፡ ኣብ ገዛ ብምምልላስን ካብ ውሽጥን ወጻእን ብቴለፎን ብኢ-
መይልን ዘጸናናዕኩምና ሕሰም ኣይትርከቡ እናበልና ነመስግን። 

ኣቦኡ ተጋዳላይ ኣስመላሽ መብራህቱ 
ኣዲኡ ሜጀር ጸጋ ኣስመላሽ 
ምስ ምሉኣት ስድራ ቤት



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
20 ጥቅምቲ 2022 - ገጽ 7መበል 32 ዓመት ቁ.43

ጉባኤ ሃገራውያን ፈደረሽናት ስፖርት ይቕጽል‘ሓያል ውዳቤ ንዕብየት ስፖርት’ 
ኣብ ትሕቲ ዝብል ቴማ ዝካየድ ዘሎ 
ጉባኤ ሃገራውያን ፈደረሽናት፡ ትማሊ 
ረቡዕ ቀጺሉ ምውዓሉ፡ ህዝባዊ 
ርክባት ኮሚሽን ባህልን ስፖርትን 
ኤርትራ ሓቢሩ።
 ዛጊት ኣብዚ ጉባኤ፡ ሃገራውያን 

ፈደረሽናት ኵዕሶ መርበብ፡ 
ባድሚንተን፡ ሰደቓን ባይታ ቴኒስን 
ከምኡ’ውን ቅድድም መኪናን 
ምሕንባስን ጅለባን ጸብጻባት ኣቕሪበን 
ኣለዋ። እዘን ፈደረሽናት፡ ብመንገዲ 
ፕረዚደንትን ሓላፊ ፋይናንስን፡ ኣብ 
ዝሓለፈ ኣርባዕተ ዓመታት፡ ምስ ለበዳ 

ካንተ፡ ካብ ዋንጫ ዓለም . . .
ፈረንሳዊ ኣከፋፋሊ ክለብ ቸልሲ - ንጎሎ 

ካንተ፡ ድሕሪ ዘካየዶ መብጣሕቲ ንኣርባዕተ 
ኣዋርሕ ካብ ሜዳ ክርሕቕ ምዃኑ ክለቡ 
ብምሕባራ፡ ካብ ዋንጫ ዓለም ቀጠር 2022 
ምብኳሩ ዝተፈላለዩ ወገናት ብኣጋኡ ይገልጹ 
ኣለዉ። 
 ካንተ፡ ኣብቲ ዝሓለፈ ወርሒ ነሓሰ ክለቡ 

ኣንጻር ቶተንሃም 2ብ2 ዝተፈላለየትሉ 
ጸወታ እዩ፡ ኣብ የማነይቲ እግሩ መጉዳእቲ 
ኣጋጢምዎ። ብመሰረት ወግዓዊ መርበብ 
ሓበሬታ ቸልሲ፡ እዚ ካብቲ እዋን ጀሚሩ 
ኣብ ናይ ተሃድሶ ግዜ ዝጸንሐ ኣከፋፋሊ፡ 
ምስ ክለቡ ብምርድዳእ እዩ፡ ነዚ ዕዉት 
ምንባሩ ዝተገልጸ መብጣሕቲ ኣካይድዎ። 
ቸልሲ፡ “ካንተ፡ ናብ ክፍሊ ሕክምና 
ክለብና ብምኻድን ምስ ክኢላ መብጣሕቲ 
ብምርድዳእን እዩ፡ ነዚ ውሳነ ወሲድዎ” 
ክትብል፡ ኣብ ዝውጸኣቶ ወግዓዊ መግለጺ 
ኣረዲኣ። 
 በዚ መሰረት፡ ተዓዋቲ ዋንጫ ዓለም 2018 

ዝኾነ - ካንተ፡ ኣብ ዝርዝር እቶም ብሰንኪ 

ነይማር፡ ንወላዲኡ ይወቅስ
ነይማር፡ ስለምንታይ ናብ ቤት-ፍርዲ ይመላለስ ኣሎ?

ኣብ 2013 ኣብ ዝነበረ መስርሕ ምስግጋሩ ብሰሪ 
ተፈጢሩ ዝበሃል ዘሎ መጥፍፋእ፡ ናብ ቤት ፍርዲ 
ዝመላለስ ዘሎ ብራዚላዊ - ነይማር፡ ኣብቲ እዋን ዋላ 
ሓንቲ ይፈልጥ ከምዘይነበረ ብምግላጽ፡ “ኣነ፡ ኣብቲ 
ኣቦይ ፈርሞ ዝበለኒ ጥራይ እየ ፈሪመ” ክብል ኣብ 
ቤት ፍርዲ ምዝራቡ ጋዜጣ ማርካ ኣቃሊሓ።
 ነይማር፡ ኣብ 2013 ካብ ብራዚላዊት ክለብ 

ሳንቶስ ናብ እስጳኛዊት ክለብ ባርሴሎና ምስግጋሩ 
ይፍለጥ። ይዂን እምበር፡ እዚ ኣብ ታሪኽ ኵዕሶ 
እግሪ ሓደ ካብ ዝተሓላለኹ መስርሕ ምስግጋር 
ምዃኑ ዝእመነሉ ጉዳይ፡ ካብቲ እዋን ጀሚሩ 
ዝተፈላለየ ኣርእስቲ ክስረሓሉ ተሰሚዑ እዩ። 
ብተወሳኺ፡ ዘይዕጉብነት ብዙሓት ወገነት’ውን 
ክስመዓሉ ጸኒሑን ኣሎን። 
 ኣቐዲሙ እውን፡ ኣብ 2016፡ ዲ.ኣይ.ኤስ 

ዝተባህለ ብራዚላዊ ናይ ወፍሪ ትካል፡ ኣብ ልዕሊ 
ነይማርን ባርሴሎናን ናይ ብልሽውና ጉዳይ 
ብምልዕዓል፡ ከም ካሕሳ 34.62 ሚልዮን ዩሮ ክወሃቦ 
ሓቲቱ ነይሩ እዩ። ብዘይካ’ዚ፡ እዚ ካምፓኒ፡ ናይቲ 
እዋን ፕረዚደንት ባርሳ ዝነበረ - ጆሰፍ ባርቶመዩ፡ 
ቅድሚኡ ፕረዚደንት ዝነበረ - ሳንድሮ ሮሰል 
(ንነይማር ኣፈሪሙ ዝወረደ እዩ)፡ ክልተኤን ክለባት፡ 
ከምኡ’ውን ነይማርን ስድራቤቱን ዝርከዎም 
ትሽዓተ ሰባት፡ ኣብዚ ጉዳይ ኢድ ከምዘለዎም እዩ 
ክገልጽ ጸኒሑ። ይዂን እምበር፡ እዞም ተኸሰስቲ፡ 
ካብቲ እዋን ጀሚሮም ዝኾነ በደል ከምዘይፈጸሙ 
ብምግላጽ፡ ነዚ ጉዳይ ብተደጋጋሚ ክነጽግዎ 
ጸኒሖም እዮም።  
  ኣብዚ እዋን ከኣ፡ እዚ ካብ ዝውውር ነይማር 

40 ሚእታዊት መሰል ከምዘለዎ ዝገልጽ ብራዚላዊ 
ትካል፡ ገለ ክፋል ናይቲ ዝውውር ስለዝተሓብአ 

ኮቪድ-19 ስዒቡ ዝመጽአ ውስንነት 
ኣብ ትግባረ ናይ ውድድርን ምዕባለን 
መደባት፡ ዝተኻየደ ስራሓት፡ ዝገልጽ 
ዝርዝራዊ ቴክኒካዊን ፋይናንሳዊን 
ጸብጻባተን ናብ ተጋባእቲ ኣቕሪበን። 
ብዘይካ’ዚ፡ ንቐጻሊ ዕብየት እተን 
ዓውድታት ስፖርት ዝሕግዝ ሃናጺ 
ሓሳባትን ርእይቶታትን ዘትየናሉ። 
 እዚ ዝቃናዕ ዘሎ ጉባኤታት፡ ሎሚ 

ሓሙስ 20 ጥቅምቲ 2022 እውን፡ 
ብጉባኤ ሃገራውያን ፈደረሽናት 
ኵዕሶ ሰኪዔትን ቅድድም ብሽክለታን 
ቀጺሉ ክውዕል ምዃኑ ተፈሊጡ 
ኣሎ።

መጉዳእቲ ካብ ዋንጫ ዓለም ብኣጋኡ 
ክበዂሩ ምዃኖም ዝግለጹ ዘለዉ ተጻወትቲ 
ተጸምቢሩ ኣሎ። ኣቐዲሙ፡ ወዲ ጋንታኡ 
ዝኾነ እንግሊዛዊ - ሪስ ጃሜስ፡ ኣብቲ 
ቅድሚ ሰሙን ኣንጻር ኤሲ ሚላን ዘካየድዎ 
ናይ ሻምፕዮንስ ሊግ ጸወታ፡ ናይ ብርኪ 
መጉዳእቲ ከምዘጋጠሞ ዝፍለጥ ኮይኑ፡ ካብዚ 
ግዙፍ ዓለምለኻዊ ውድድር ከይተረፍ 
ተሰጊኡ ኣሎ። 
 ብዘይካ’ዚ፡ ፖርቱጋላዊ ኣጥቃዓይ 

ሊቨርፑል - ዲያጎ ጆታ፡ ኣብቲ ዝሓለፈ 
ሰንበት ጋንታኡ ኣብ ልዕሊ ማን ሲቲ 1ብ0 
ዝተዓወተትሉ ጸወታ ተጸይሩ ምውጻኡ 
ይፍለጥ። “ከቢድ ናይ ጭዋዳ መጉዳእቲ 
ድማ ኣጋጢምዎ ኣሎ። ዘሕዝን ዜና - ንጆታ፡ 
ንዓናን ንፖርቱጋልን” ዝበለ ኣሰልጣኒኡ - 
የርገን ክሎፕ፡ ካብቲ ኣብ ዝመጽእ ወርሒ 
ሕዳር ዝጅምር ዋንጫ ዓለም ተኣልዩ 
ኣሎ። ፖል ፖግባ፡ ማርኮ ሩዩስ፡ ፐድሮ 
ኔቶን ኣራጆን’ውን፡ ህላውነቶም ኣብዚ ዓቢ 
ውድድር ኣጠራጣሪ ምዃኑ ይግለጽ።

ግና፡ ዝነኣሰ ካሕሳ ከምዝረኸበ እዩ ዝኸስስ። እዚ 
ማለት፡ ኣብዚ ጉዳይ ዝተሳተፉ ወገናት፡ ዝተሓተ 
ኮሚሽን ንምኽፋል፡ ሓቀኛ መጠን ናይቲ ዝውውር 
ክሓብኡ ብምፍታኖ እዩ ዝኸስስ። 
 ጠበቓ ናይዚ ትካል - ፓውሎ ናሰር፡ ዝሓለፈ 

ሓሙስ ኣብ ዝሃቦ ጋዜጣዊ መግለጺ፡ “ነይማር፡ 
ብምትሕብባር ወለዱን ቦርድ ዳይረክተራት ክለባት 
ባርሴሎናን ሳንቶስን፡ እምነት ዓማዊለይ ጠሊሙ 
እዩ። ሓቀኛ ወጻኢታት ናይቲ ምስግጋር 82 

ሚልዮን ዩሮ ክነሱ፡ 17 ሚልዮን ጥራይ እዩ ከም 
ወግዓዊ ዝውውር ተመዝጊቡ” ኢሉ ነይሩ። በዚ 
ድማ፡ ኣብዚ ሰኑይን ሰሉስን ዝነበረ ናይ ቤት ፍርዲ 
ጉዳይ፡ እዚ ትካል፡ ነይማርን ኣቦኡን፡ ሓሙሽተ 
ዓመታት ክእሰሩን ገንዘባዊ ካሕሳ ክኸፍሉን 
ሓቲቱ ኣሎ። 
 ብዘይካ’ዚ፡ ኣኽባሪ ሕጊ እስጳኛ፡ ነይማር፡ ናይ 

ክልተ ዓመታት ማእሰርቲን 10 ሚልዮን ዩሮ 
መቕጻዕትን ክውሰነሉ ይሓቱ ኣለዉ። ንናይ 

ቅድም ፕረዚደንት እዛ ጋንታ - ሳንድሮ ሮሰል ከኣ፡ 
ናይ ሓሙሽተ ዓመታት ማእሰርተን 8.4 ሚልዮን 
ዩሮ ገንዘባዊ መቕጻዕትን ክውሰነሉ ይማጎቱ 
ምህላዎም ይሕበር።
 እንተኾነ፡ እቲ ዝሓለፈ ሰንበት ክለቡ ፒኤስጂ 

ኣብ ልዕሊ ማርሴ 1ብ0 ክትዕወት ወሳኒት ሸቶ 
ዘቚጸረ ተጻዋታይ፡ ዝፈልጦ ከምዘይብሉ እዩ 
ተዛሪቡ። ነይማር፡ “ኩሉ ነገር ኣቦይ እዩ ሒዝዎ 
ነይሩ። ኣነ ኣብቲ ዝርርብ ኣይተሳተፍኩን። 

ወላድየይ ኣብቲ ፈርሞ ዝበለኒ ጥራይ እየ ፈሪመ” 
ክብል፡ ኣብቲ ሰኑይ ካብ ፈረንሳ ናብ እስጳኛ ተጓዒዙ 
ዝተሳተፎ ቤት ፍርዲ ግልጺ ገይሩ። 
  በዚ ኮይኑ በቲ፡ ነይማር፡ ቅድሚ ወርሒ ምጅማር 

ዋንጫ ዓለም፡ ናብ ቤት ፍርዲ ክመላለስ ተቐሲቡ 
ኣሎ። ከም ጸብጻብ ቅርበት ዘለዎም ወገናት ከኣ፡ 
እዚ ወዲ 30 ዓመት ድንቂ ተጻዋታይ፡ ዝመጽእ 
ዓርቢ 21 ጥቅምቲ ወይ ከኣ 28 ጥቅምቲ ዳግማይ 
ምስክርነት ክህብ መድብ ተታሒዙሉ ኣሎ።

ቅንጥብጣብ
* ኣከፋፋሊ ክለብ ቸልሲ - ጆርጂኖ፡ ቅድሚ ሓድሽ ውዕል ምፍራሙ ሰሙናዊ መሃያኡ ናብ 

150 ሽሕ ፓውንድ ክብ ክብል ከምዝደሊ ጋዜጣ ኢቭኒን ስታንዳርድ ኣብ ዓምዳ ኣስፊራ። 
ኢጣልያዊ ወዲ 30 ዓመት - ጆርጂኖ፡ ኣብዚ እዋን 110 ሽሕ ፓውንድ ከምዝኽፈል ይሕበር።
* ናይ ቅድም ተኸላካሊ ክለብ ሮማ - ፍሊፐ መክሰስ፡ “ዓላሚ ክለብ ናፖሊ - ሉቺያኖ 

ስፓለቲ፡ ኣብዚ እዋን ሓደ ካብ ዝበለጹ ኣሰልጠንቲ እዩ” ክብል ሞጒሲዎ። ናፖሊ፡ ኣብዚ 
እዋን ንውድድር ሰረ’ኣ ክትመርሕን ኣብ ውድድር ሻምፕዮንስ ሊግ ብሉጽ ውጽኢት 
ክትስንድን፡ እዚ ዓላሚ ልዑል ተራ ምውጻቱ ተንተንቲ ይገልጹ።
* ኢጣልያዊ ክለብ ላዚዮ፡ መጉዳእቲ ኣጥቃዓያ - ቺሮ ኢሞቢለ፡ ክሳብ መዓስ ካብ ሜዳ 

ከምዘርሕቖ ንጹር ከምዘይኰነ ሓቢራ። በዚ ድማ፡ እዚ ዝሓለፈ ሰንበት መጉዳእቲ ዝገጠሞ 
ኢጣልያዊ ተጻዋታይ፡ ክሳብ ምዝዛም ካብ ሜዳ ከይርሕቕ ተሰጊኡ ኣሎ። እንተ እቲ ካብ 
ዋንጫ ዓለም ከይበኩር ዝብል ዛዕባ ግና፡ ኢጣልያ ስለዘይትሳተፍ ብኣጋኡ ዕጹው እዩ።

መደብ ጸወታ
ሎሚሎሚ 

ፕሪመር ሊግፕሪመር ሊግ 

ፉልሃም - ኣስቶን ቪላ 9፡30 ምሸት
ሌስተር ሲቲ - ሊድስ 10፡15 ምሸት

ዩሮፕያን ሊግዩሮፕያን ሊግ

ኣርሰናል - ፒኤስቪ 8፡00 ምሸት

ሓጸርቲ ዜናታትግሪንዉድ ተፈቲሑግሪንዉድ ተፈቲሑ

  ኣብ ወርሒ ጥሪ ብፈተነ ዓመጽ ዝተኣስረ 
ተጻዋታይ ማን ዩናይትድ ነበር - ግሪንዉድ፡ ብዋሕስ 
ምፍታሑ ተፈሊጡ። እዚ ወዲ 21 ዓመት ናይ ክንፊ 
ኣጥቃዓይ፡ ብመጥቃዕቲን ተደጋጋሚ ምግዳድን 
ዝመልኦ ባህሪ እውን ምኽሳሱ እዩ ዝሕበር። በዚ 
ተግባር እዚ፡ ካብ ክለቡ ማን ዩናይትድ ክባረር እንከሎ፡ 
ምስኡ ውዕል ካብ ዝኣሰረ ትካል’ውን ተባቲኹ እዩ።

 መሲ፡ ንብራዚልን ፈረንሳን የቐድም መሲ፡ ንብራዚልን ፈረንሳን የቐድም

  ኮኾብ ኣርጀንቲናዊ - ሊዮነል መሲ፡ ሃገራውያን 
ጋንታታት ፈረንሳን ብራዚልን እተን ንዋንጫ ዓለም 
2022 ክዕወታሉ ዝለዓለ ግምት ዝወሃበን ምዃኑ 
ተዛሪቡ። ኣብዚ እዋን ኣብ ናይ ተሃድሶ ግዜ ዘሎ - ሊዮ፡ “ወትሩ ብራዚል፡ ጀርመን፡ ፈረንሳ፡ እንግሊዝን 

እስጳኛን ንክዕወታ ይኽእላ ተባሂለን እየን ዝጽወዓ። 
እንተኾነ፡ ኣነ ክመርጽ እንተኾነ፡ ብራዚልን ፈረንሳን 
እተን ክልተ ዓበይቲ ሕጹያት ነዛ ጽዋዕ ክዕወታላ 
ዝኽእላ እየን” ኢሉ። ንሱ ቀጺሉ፡ “ንነዊሕ ዓመታት 
ዘይተቐየሩ ተጻወትቲ ኣለዉወን። ብዘይካ’ዚ፡ ንጹር 
ሓሳብ ንነዊሕ ዓመታት ዘሰልጠንወን ዓለምቲ 
(ዲሻምፕ ናይ ፈረንሳ፡ ቲተ ናይ ብራዚል) ኣለዉወን” 
ክብል ምኽንያት መምረጺኡ ይሕብር። መሲ፡ ነታ 
ብተኸታታሊ ን35 ግጥማታት ከይተሳዕረት ትቕጽል 
ዘላ ሃገሩ ኣርጀንቲና እውን ኣይመረጻን።

 
ነይማር፡ ንሽልማት ቦሎን ደ ኦር ነይማር፡ ንሽልማት ቦሎን ደ ኦር 

  ብራዚላዊ ኣጥቃዓይ ፒኤስጂ - ነይማር፡ ወዲ 
ሃገሩ ቪንስየስ ጁንየር፡ ኣብቲ ሻሙናይ ዝተሰርዓላ 
ሽልማት ቦሎን ደ ኦር 2022፡ ዝለዓለ ደረጃ ክሕዝ 
ይግበኦ ነይሩ ኢሉ። ነይማር፡ “በንዘማ ብልክዕ ዝግበኦ 
ብሉጽ ተጻዋታይ እዩ። እንተኾነ፡ ቪኒ፡ ሻሙናይ 
ምስራዑ ላግጺ እዩ። ንሱ፡ እንተወሓደ ምስ ላዕለዎት 
እዩ” ኢሉ። ወዲ 22 ዓመት - ቪንስየስ፡ ዝሓለፈ 
ዓመት ኣብ ኩሉ ውድድራት 22 ሸቶታት 
ከምዝግብ እንከሎ፡ 22 ንሸቶ ዝኾና ኳዓሳሱ ከሺኑ 

ፓሪስ ዝተዋህበን ጋቪ፡ ለዋንዶውስኪን ኣሌክስያ 
ፑታለስን ዝተሸለምሉን ባሎን ደ ኦር፡ ባርሳ 
ብህይወት ከምዘላ ዘርኢ እዩ። እንቋዕ ኣሐጐሰካ 
እብሎም። ተስፋ ይገብር ሽልማቶም ተሰጋጋሪ 
ክኸውን” ኢሉ። ኣብቲ ሰኑይ ምሸት ዝተዓደለ 
ሽልማት፡ ጋቪ - ብሉጽ ተጻዋታይ ትሕቲ 21 
ዓመት ክበሃል እንከሎ፡ ለዊ - ብሉጽ ኣጥቃዓይ 
ብምዃን ሽልማት ገርድ ሙለር፡ ፑተላስ ከኣ፡ 
ንካልኣይ ተኸታታሊ ግዜኣ ዝበለጸት ጓል-
ኣንስተይቲ ተጻዋቲት ተባሂላ ሽልማት ከምዝዓተሩ 
ይዝከር።

እዩ። እዚ ፈጣን ናይ ክንፊ ኣጥቃዓይ፡ ኣብቲ ክለቡ 
ብተኸታታሊ ንፒኤስጂ፡ ቸልሲን ማን ሲቲን ካብ 
ሻምፕዮንስ ሊግ ክትግልፈን እንከላ፡ ድንቂ ብቕዓት 
ምርኣዩ ይትንተን። ብዘይካ’ዚ፡ ኣብ ፍጻመ ጸወታ ኣብ 
ልዕሊ ሊቨርፑል ሸቶ ብምቚጻር፡ ማድሪድ ተዓዋቲት 
ሻምፕዮንስ ሊግ ክትከውን ተራኡ ሰማይ ጠቐስ 
ምንባሩ ይፍለጥ። ኣቐዲማ’ውን፡ ማድሪድ ብደረጃ 
እዚ ሽልማት ዘይዕጉብነታ ገሊጻ እያ።

 ዣቪ . . .ዣቪ . . .

   ዓላሚ ባርሳ - ዣቪ ሀርናንደዝ፡ “እቲ ኣብ 



ሓዳስ   ኤርትራ

ዜና ወጻኢዜና ወጻኢዜና ወጻኢዜና ወጻኢ
ብርሃነ ምሕረትኣብብርሃነ ምሕረትኣብ

20 ጥቅምቲ 2022 - ገጽ 83133መበል 32 ዓመት ቁ.43

Sabur Printing Services

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ደጎሊ 171-65 ከባቢ ኣልፈርማዮ ጥቓ እንዳ ኦርሲ ጋራጅ 127188

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ካተድራል 20/10/2022

“50 ዕጡቓት ተቓወምቲ ቀቲለ” 
መንግስቲ ማሊ

መንግስቲ ማሊ ኣብ ሰሜናዊ ዞባ 
ኪዳል ኣብ ዘካየዶ ደብዳብ ነፈርቲ 
ብውሕዱ 50 ዕጡቓት ተቕወምቲ 
ከምእተቐትሉ ገሊጹ።
እቲ መጥቃዕቲ ነፈርቲ፡ ኣብቲ 

ዕጡቓት ጉጅለታት ዓሪደናሉ 
‘ተሳሊት’ ተባሂሉ ዝጽዋዕ 
ሰሜናዊ ከባቢታት ናይታ ሃገር 
ከምእተፈጸመን ዕላማታቱ ብግቡእ 
ከምዝሃረመን መንግስቲ ኣፍሊጡ።
ኣብቲ መጥቃዕቲ ብተወሳኺ፡ 

እቶም ብመንግስቲ ማሊ ግብረ-
ሽበራውያን ምዃኖም ዝግለጹ 
ዕጡቓት ተቓወምቲ ዝጥቀሙለን 
ዝነበሩ 35 ሞተር ብሽክለታ፡ 
ሓሙሽተ ድሩዓት መካይንን 
ካልእ ንብረትን ከምዝዓነወ 
ወተሃደራውያን ሰበ-ስልጣን’ታ 
ሃገር ሓቢሮም።
እቲ ደብዳብ ነፈርቲ፡ ድሕሪ’ቲ 

ኢንዶኔዥያ፡ ህልቂት ዘጋጠመሉ ስታድዩም ከተዕኑዎ ወሲናፕረዚደንት ኢንዶኔዥያ ጆኮ ዊዶዶ፡ 
መንግስቱ ነቲ ኣብዚ ወርሒ’ዚ 133 ሰባት 
ብጽቕጥቅጥ ዝሞትሉ ስታድዩም ከዕኑዎ 
ምዃኑ ኣፍሊጡ። 
እቲ ፕረዚደንት ዝሓለፈ ሰሉስ ንሓላፊ 

ፊፋ - ጂያኒ ኢንፋንቲኖ ኣብ ከተማ 
ጃካርታ ተቐቢሉ ድሕሪ ምዝርራቡ 
ንጋዜጠኛታት ኣብ ዝሃቦ ሓበሬታ፡ 
መንግስቲ ኢንዶኔዥያ ነቲ ኣብ ከተማ 
ማላንግ ተደኲኑ ዝርከብ ስታድዩም ኣብ 
ቀረባ ግዜ ብምዕናው፡ ንመለክዒታት 
ፊፋ ብዘማልአ ኣገባብ ዳግማይ ክሃንጾ 
ምዃኑ ገሊጹ።
ከም ዝዝከር፡ ኣረና ዝተባህለት ክለብ 

ኩዕሶ-እግሪ፡ ዝሓለፈ ባሕቲ ጥቅምቲ 
ኣብዚ ባዕላ ዘስርሓቶ ሜዳ ኣንጻር’ታ 

ሰሜን ኮርያ፡ ቦምባታት ከቢድ ብረት ተኲሳ
ሰሜን ኮርያ ኣብ ምብራቓውን ምዕራባዊን 

ማያዊ ክፋል፡ 250 ቦምባታት ከቢድ ብረት 
ከምዝተኰሰት ተሓቢሩ።
ሰሜን ኮርያ ነቲ ስጉምቲ ዝወሰደት፡ 

ጎረቤታ ደቡብ ኮርያ ተካይዶ ዘላ 
ወተሃደራዊ ልምምድ ካልኣይ መዓልቱ ኣብ 
ዝሓዘሉ እዋን’ዩ። 
ጥምረት ወተሃደራዊ ስታፍ ደቡብ ኮርያ 

ኣብ ዝዘርገሖ መግለጺ፡ ሰሜን ኮርያ ብረቡዕ 
ንግሆ ኣብ ምብራቓዊ ገማግም 150፡ ኣብ 
ምዕራባዊ ገማግም ድማ 100፡ ቦምባታት 
ከቢድ ብረት ከምዝተኰሰትን ብምልኡ ኣብ 
ናይ ጸጥታ ዞባ ከምዝወደቐን ሓቢሩ።
በቲ ደብዳብ ኣብ ሰብ ይኹን ንብረት 

ዝወረደ ጉድኣት እኳ እንተዘየለ፡ እቲ 
ተግባራት ንሰላምን ርግኣትን ናይ ሓውሲ 
ደሴት ኮርያ ኣብ ሓደጋ ዘእቱ ከምዝኾነ 
ዝጠቀሰ መግለጺ ናይቲ ወተሃደራዊ 

“ናይ ቢልዮናት ዶላር ልቓሕ የድልየና ኣሎ” 
ቀ/ሚኒስተር ፓኪስታን

ፓኪስታን ብዘጋጠማ ሓደጋ 
ዕልቕልቕ ንዝዓነወ ትሕተ-ቅርጺ 
ዳግማይ ንምህናጽ ናይ ቢልዮናት 
ዶላር ልቓሕ ከምዘድልያ ቀዳማይ 
ሚኒስተር’ታ ሃገር ሸህባዝ ሸሪፍ ሓቢሩ።
ቀዳማይ ሚኒስተር ሸሪፍ፡ ዝሓለፈ 

መስከረም ኣብታ ሃገር ዘጋጠመ ብርቱዕ 

ዕልቕልቕ፡ ንሓያሎ ትሕተ-ቅርጺ ናይታ 
ሃገር ከምዘዕነወ ብምግላጽ፡ እታ ሃገር 
ዳግም ጽርግያ፡ ድልድላት፡ ኣባይቲን 
ካልእ ትሕተ-ቅርጽን ንምህናጽ ዝውዕል 
ብዙሕ ወጻኢታት ከምዝጽበያ ገሊጹ። 
ነዚ ወጻኢታት ብውሽጣዊ ዓቕሚ 
ክሽፈን ሰለዘይከኣል፡ “ንለገስቲ ሃገራትን 

ውድባትን ናይ ልቓሕ ሕቶ ከነቕርብ 
ኢና” ኢሉ።
ይኹን እምበር፡ ንሱ ኣብቲ ምስ 

ጋዜጣ ፋይናንሻል ኒውስ ዘካየዶ ቃለ-
መሕትት፡ መጠን ናይቲ ሃገሩ እተናድዮ 
ዘላ ልቓሕ ብልክዕ ክንደይ ምዃኑ 
ኣየነጸረን።
ዝሓለፈ ክራማት ኣብ ሰፊሕ 

ከባቢታት ፓኪስታን ዝተኸስተ ብርቱዕ 
ዕልቕልቕ ህይወት ልዕሊ 1700 ሰባት 
ከጥፍእ እንከሎ፡ ኣብ ትሕተ ቅርጺ’ታ 
ሃገር ናይ ዘውረዶ ዕንወት ድማ ኣስታት 
30 ቢልዮን ዶላር እዩ ዝግመት።
ኣብ ፓኪስታን፡ ማይ ወለድ 

ሕማማት እናስፋሕፈሐ ኣብ ዝመጽአሉ 
ዘሎ እዋን፡ ውድብ ሕቡራት ሃገራት፡ 
ንግዳያት ዕልቕልቕ ናይ ልዕሊ 800 
ሚልዮን ዶላር ህጹጽ ሰብኣዊ ሓገዛት 
ክልገስ ምሕጽንታ ከምዘቕረበ ይፍለጥ።

ኣርባዕተ ንጫዳውያን ወተሃደራት 
ዓቃብ ሰላም ዝቐተለ መጥቃዕቲ 
ቦምብ እዩ ተፈጺሙ።
ወተሃደራዊ መንግስቲ ማሊ፡ ኣብ 

ሰሜናዊን ማእከላይን ከባቢታት 
ናይታ ሃገር ካብ ጂሃዳውያን 
ዕጡቓት ጉጅለታት ተሪር ተቓውሞ 
ይገጥሞ ከምዘሎ ይግለጽ።
ኣብ ማሊ ተዋፊሮም ዝነበሩ 

ወተሃደራት ፈረንሳ ድሕሪ 
ምውጽኦም፡ ኣባላት ብሕታውያን 
ትካላት ጸጥታ ዝኾኑ ሩስያውያን 
ወተሃደራት ኣብ ጎኒ መንግስቲ 
ማሊ ይሰርሑ ከምዘለዉ ይፍለጥ።
ብዕልዋ ስልጣን ዝጨበጠ 

ወተሃደራዊ መንግስቲ ማሊ፡ ምስ 
ፈረንሳ ዝጸንሐ ዲፕሎማስያዊ 
ምትእስሳር ብምብታኽ ኣብዚ 
እዋን’ዚ ዝምድናኡ ምስ ሩስያ 
የደልድል ከምዘሎ’ዩ ዝገልጽ።

ኣውስትራልያ መርገጺኣ ኣብ ጉዳይ እየሩሳሌም ሰሪዛ
ኣውስትራልያ፡ ንእየሩሳሌም ከም ዋና 

ከተማ እስራኤል ኣፍልጦ ሂባታ ድሕሪ 
ምጽናሕ፡ ኣብዚ እዋን’ዚ መርገጺኣ ኣብቲ 
ጉዳይ ክትስርዞ ከምዝወሰነት ብወግዒ 
ኣፍሊጣ።
ብመሰረት መንግስቲ ኣውስትራልያ 

ዝዘርገሖ መግለጺ፡ ካንቤራ ነቲ ቅድሚ 
ኣርባዕተ ዓመት ዝሓዘቶ መርገጺ ክትስርዞ 
ዝተገደደትሉ ምኽንያት፡ እቲ መርገጺ፡ 
ንመስርሕ ሰላም ናይቲ ዞባ ዘይሕግዝን 
እታ ሃገር ምስ ካልኦት ሃገራት ንዘለዋ 
ዲፕሎማስያዊ ዝምድና ብኣሉታ ዝጸሉን 
ስለዝኾነ እዩ። ኤምባሲኣ ካብ ተልኣቪቭ 
ከምዘይግዕዝ ድማ ኣፍሊጣ።
ይኹን እምበር ሕጂ’ውን 

ኣውስትራልያ ምስ እስራኤል ከምዘለዋ 
ዝገለጸቶ ጥቡቕ ዝምድና ከምእትደፍኣሉ 
እያ ትገልጽ። 

ኣውስትራልያ ኣብ ጉዳይ እየሩሳሌም 
መርገጺኣ ምስራዛ፡ ንእስራኤል 
ከምዘየሐጐሰ ምንጭታት ዜና ይሕብሩ።
ቀዳማይ ሚኒስተር እስራኤል ያየር 

ላፒድ፡ ንውሳነ ኣውስትራልያ ‘ህዉኽ 
ስጉምቲ’ ክብል ድሕሪ ምግላጽ፡ 
“እየሩሳሌም ናይ ዘልኣለም ዋና ከተማ 
እስራኤል እያ። ነዚ ሓቂ ዝቕይሮ ዝኾነ 
ኣካል የለን” ኢሉ። 
ኣብ 2017፡ ፕረዚደንት ኣመሪካ 

ነበር ዶናልድ ትራምፕ፡ ሃገሩ ንከተማ 
እየሩሳሌም ከም ዋና ከተማ እስራኤል 
ኣፍልጦ ብምሃብ፡ ቤት ጽሕፈት ኤምባሲ 
ሃገሩ ካብ ከተማ ተልኣቪቭ ናብ እየሩሳሌም 
ከምዘግዓዞ ይዝከር።
ጉዳይ እየሩሳሌም ንእስራኤላውያንን 

ፍልስጤማውያንን ካብ ዘጋጩ ነጥብታት 
ሓደ ምዃኑ ይጥቀስ።

መንግስቲ እስራኤል፡ ዋና ከተማ’ታ ሃገር 
ካብ ተልኣቪቭ ናብ እየሩሳሌም ንምግዓዝ 
ኣብ ዝሰርሐሉ ዘሎ እዋን፡ ፍልስጤማውያን 
ብወገኖም ኣብ 1967 ኣብ ዝተወለዐ ውግእ፡ 
ብእስራኤል ዝተጎብጠ ምብራቓዊ ክፋል 
እየሩሳሌም ናይ መጻኢ ዋና ከተማኦም 
ከምእትኸውን እዮም ዘፍልጡ።

ጥምረት፡ ሰሜን ኮርያ ብኣህጉራዊ 
ማሕበረሰብ ክትኩነን ጸዊዑ።
ሰሜን ኮርያ ኣብቲ ናይ ጸጥታ ዞባ ተባሂሉ 

ዝፍለጥ ንኽልቲአን ኮርያታት ዘራኽብ 
ቦታታት ደብዳብ ከቢድ ብረት ከተካይድ 
ምስዚ ናይ ሎሚ ንመበል ካልኣይ ግዜኣ 

ኮይኑ፡ ኣብ መንጎ ክልቲአን መቐናቕንቲ 
ሃገራት ወጥሪ ኣስዒቡ ምህላዉ ይጥቀስ።  
ሰሜን ኮርያ ኣብዚ ዓመት’ዚ ጥራይ 

26 ግዜ ንፈተነ ሚሳይል ከምዝተኰሰት 
ዝጠቐሱ ጸብጻባት፡ እዚ ድማ ካብ ናይ 
ዝኾነት ዓመት ንላዕሊ ምዃኑ የመልክቱ።

ታሪኻዊት መቀናቕንታ ዝዀነት ፐርሰባያ 
ዝተባህለት ክለብ ገጢማ 2 ብ 3 ድሕሪ 
ምስዓራ’ዩ ኣብ መንጎ ደገፍቲ ክልተአን 
ክለባት ህውኰት ተላዒሉ። 

ድሕሪ’ቲ ህውከት፡ ኣብቲ ስታድዩም 
ዝነበሩ ብኣሽሓት ዝቑጸሩ ደገፍቲ 
ህይወቶም ንምድሓን ህዱድ እናበሉ 
ናብቲ መውጽኢ ኣፍ-ደገ ኣብ ዘምርሕሉ 

እዋን ከኣ፡ ኣብ መንጎኦም ብዝተፈጥረ 
ጽቕጥቅጥ ብኣማኢት ዝቑጸሩ ግደ ሞትን 
መጕዳእትን ኰይኖም።
ብመንግስቲ ኢንዶኔዥያ ተመዚዛ ነቲ 

ፍጻሜ ክትምርምር ዝጸንሐት መርማሪት 
ጉጅለ’ታ ሃገር ዝሓለፈ ሰሙን ኣብ 
ዝዘርግሓቶ ደምዳሚ ጸብጻብ፡ እቲ ህይወት 
ብዙሓት ሰባት ዝለከመ ሓደጋ ክኽሰት 
ዝኸኣለ፡ ፖሊስ ናብቶም ዘዕገርግሩ ዝነበሩ 

ደገፍቲ ዘንብዕ ጋዝ ድሕሪ ምትኳሱን ነቲ 
መውጽኢ ኣፍ-ደገታት ናይቲ ስታድዩም 
ክዓጽዎ ድሕሪ ምፍታኑን ምዃኑ ገሊጻ 
ነይራ።
እዚ ኣብ ኢንዶኔዥያ ዘጋጠመ ኣሰቃቒ 

ሓደጋ፡ ሓደ ካብ’ቶም ኣብ ታሪኽ 
ስፖርታዊ ፍጻሜታት ዓለምና ዝተራእዩ 
ዘስካሕክሑ ሓደጋታት ኰይኑ ተሰኒዱ 
ከምዘሎ፡ ጸብጻባት የመልክቱ።  

